
[bookmark: _Toc134619141]შესავალი
წინამდებარე დოკუმენტი წარმოადგენს გარემოზე ზემოქმედების ანგარიშის მოკლე არატექნიკურ რეზიუმეს და მომზადებულია ქ. თბილისში, ფონიჭალის მიმდებარე ტერიტორიაზე ფეროშენადნობების საწარმოს მოწყობის და ექსპლუატაციის პროექტისთვის. პროექტს ახორციელებს  შპს „გეო ენერჯი“. საწარმოს განთავსება დაგეგმილია რუსთავის გზატკეცილი N68ა-ში მდებარე ტერიტორიაზე, რომელიც არის შპს „გეო ენერჯი“-ს საკუთრება (საკადასტრო კოდი: 01.18.13.033.139), რომლის ფართობია 18000 მ2.
პროექტის მიხედვით, საწარმოში დაგეგმილი ერთი 7 მგვა სიმძლავრის ელექტრორკალური ღუმელის დამონტაჟება, რომლის წარმადობა იქნება 0.97 ტ/სთ. საწარმოს ექსპლუატაციის პროცესში წარმოქმნილი ემისიების გაწმენდის მიზნით გათვალისწინებულია ორსაფეხურიანი გაწმენდის სისტემის მოწყობა, რომლის შემადგენლობაში იქნება ციკლონი და სახელოებიანი ფილტრები. აირგამწმენდი სისტემის მწარმოებელი კომპანიის მიერ მოწოდებული ინფორმაციის მიხედვით, მტვერდამჭერი ფილტრის გამოსავალზე გაწმენდის ეფექტურობა შეადგენს 99%-ს.  
შპს „გეო ენერჯის“-ს მიერ დაგეგმილი საქმიანობა, საქართველოს კანონის „გარემოსდაცვითი შეფასების კოდექსის“ პირველი დანართის მე-5 ნაწილით (თუჯის, ფოლადის ან/და ფეროშენადნობების წარმოება, პირველადი ან/და მეორეული დნობის ჩათვლით), განეკუთვნება გზშ-ს პროცედურას დაქვემდებარებულ საქმიანობას. 
აღნიშნულის გათვალისწინებით შპს „გეო  ენერჯი“-ს ფეროშენადნობების საწარმოს მოწყობის და ექსპლუატაციის პროექტს, საქართველოს  კანონის „გარემოსდაცვითი შეფასების კოდექსის“ შესაბამისად  გავლილი აქვს სკოპინგის პროცედურა, რაზედაც სსიპ გარემოს ეროვნული სააგენტოს უფროსის 2023 წლის 6 თებერვლის N68/ს ბრძანებით გაცემულია N1 სკოპინგის დასკვნა.  გზშ-ს ანგარიში მომზადებულია კოდექსის მე-10 მუხლის შესაბამისად და N1 სკოპინგის დასკვნით განსაზღვრული საკითხების გათვალისწინებით. 
გზშ-ის ანგარიში შპს „გეო ენერჯი“-ს დაკვეთით, მომზადებულია შპს „გამა კონსალტინგი“-ს მიერ. 

წინამდებარე პარაგრაფში განხილულია საწარმოს განთავსების ადგილის და ტექნოლოგიური ალტერნატიული ვარიანტები, ასევე არაქმედების ალტერნატიული ვარიანტი. 

[bookmark: _Toc134619143]საწარმოს განთავსების ადგილი ალტერნატიული ვარიანტები
საწარმოს მოწყობის და ექსპლუატაციის პროექტის მომზადების ადრეულ ეტაპზე განიხილებოდა  მისი განთავსების ადგილის რამდენიმე ალტერნატიული ვარიანტი, რომელთაგან განსახილველად შერჩეული იქნა 2 შედარებით მისაღები ალტერნატიული ტერიტორია, მათ შორის:  
· პირველი ალტერნატიული ვარიანტი - ქვემო ფონიჭალის დასახლების სამხრეთით მდებარე სამრეწველო ზონაში არსებული ტერიტორია, რომელიც ადრეულ წლებში გამოყენებული იყო საწარმოო დანიშნულებით;
· მე-2 ალტერნატიული ვარიანტი - სოფ. ქვემო ფონიჭალის მიმდებარედ, მდ. მტკვრის მარჯვენა სანაპიროს ჭალაში არსებული  ტერიტორია;
პირველი ალტერნატიული ვარიანტის მიხედვით შერჩეული ტერიტორია მდებარეობს ქვემო ფონიჭალის დასახლების მიმდებარე ტერიტორიაზე არსებულ სამრეწველო ზონაში. ტერიტორია  არასასოფლო-სამეურნეო დანიშნულებისაა, რომლის საერთო ფართობია 18 000 მ2 და წარმოადგენს შპს „გეო ენერჯი-ს საკუთრებას. 
როგორც ტერიტორიის ვიზუალური აუდიტით დადგინდა, ტერიტორია ადრეულ წლებში გამოყენებული იყო საწარმოო დანიშნულებით. დღეისათვის აქ წარმოდგენილია სამრეწველო დანიშნულების შენობა, რომელის მზიდი კონსტრუქციები ძირითადად დამაკმაყოფილებელ მდგომარეობაშია და შესაბამისი სარეაბილიტაციო და სარეკონსტრუქციო სამუშაოების შემდეგ, შესაძლებელია გამოყენებული იქნას ფეროშენადნობთა საწარმოს ინფრასტრუქტურის მოსაწყობად. 
საპროექტო ტერიტორიამდე არსებობს ასფალტირებული მისასვლელი გზა, რუსთავის გზატკეცილიდან, ხოლო უშუალო სიახლოვეს გადის მოქმედი სარკინიგზო ჩიხი. გარდა აღნიშნულისა საწარმოს ტერიტორიაზე არსებობს წყალმომარაგების და საკანალიზაციო სისტემები, უშუალო სიახლოვეს არსებობს ელექტროენერგიით და ბუნებრივ აირით მომარაგების სისტემები.
როგორც აუდიტის პროცესში დადგინდა, ტერიტორიაზე მცენარეული საფარი პრაქტიკულად არ  არსებობს, ხოლო მაღალი ანთროპოგენური დატვირთვიდან გამომდინარე არც ცხოველთა საბინადრო ადგილების თვალსაზრისით შეიძლება ჩაითვალოს ხელსაყრელ ადგილად. აღსანიშნავია, რომ როგორც ტერიტორიაზე, ასევე არსებულ შენობაში წარმოდგენილი დიდი რაოდენობით ინერტული ნარჩენები (ძირითადად ყოფილი საწარმოს ნაგებობების დემონტაჟის სამშენებლო ნარჩენები). დათვალიერების დროს სახიფათო ნარჩენები დაფიქსირებული არ ყოფილა.  
ალტერნატიული ტერიტორიიდან უახლოესი საცხოვრებელი სახლი მდებარეობს აღმოსავლეთის მხარეს, საიდანაც დაცილების მანძილი შეადგენს 196 მ-ს. უშუალოდ საწარმოს სიახლოვეს მდებარეობს სხვადასხვა პროფილის სამრეწველო საწარმოები.
მე-2 ალტერნატიულ ტერიტორია მდებარეობს სოფ. ფონიჭალის მიმდებარე ტერიტორიაზე მდ. მტკვარის მარჯვენა სანაპიროზე. შერჩეული მიწის ნაკვეთი არასასოფლო-სამეურნეო დანიშნულებისაა და წარმოადგენს ქ. თბილისის მუნიციპალურ საკუთრებას. მდ. მტკვრის სანაპიროდან დაცილების მანძილი შეადგენს 70-80 მ-ს, ხოლო უახლოესი საცხოვრებელი სახლიდან დაცილებულია დაახლოებით 170 მ-ით.
აღსანიშნავია, რომ ალტერნატიული ტერიტორია უშუალოდ ესაზღვრება კრწანისის ტყე პარკის ტერიტორიას, ხოლო უშუალოდ ტერიტორიაზე გვხდება ერთეული ხე მცენარეები. მისასვლელად შესაძლებელია გამოყენებული იქნას არსებული გრუნტიანი გზა.
როგორც ტერიტორიის ვიზუალური დათვალიერებით დადგინდა, წყალმომარაგების, ელექტრომომარაგების და ბუნებრივი აირით მომარაგების სისტემების მოწყობა შესაძლებელი იქნება ქვემო ფონიჭალის დასახლებიდან.        
ყოველივე ზემოთ აღნიშნულიდან გამომდინარე შეიძლება ითქვას, რომ მე-2 ალტერნატიული ვარიანტის მიხედვით შერჩეულ ტერიტორიაზე ფეროშენადნობების საწარმოს მოწყობა დაკავშირებული იქნება ბუნებრივ და სოციალურ გარემოზე ზემოქმედების შედარებით მაღალ რისკებთან, ვიდრე ეს პირველი ალტერნატიული ვარიანტის შემთხვევაში იქნება მოსალოდნელი, კერძოდ:
· პირველი ალტერნატიული ვარიანტის შემთხვევაში საწარმოს მოსაწყობად გამოყენებული იქნება არსებული საწარმოო დანიშნულების შენობა, რომელიც საჭიროებს მხოლოდ რეაბილიტაციას, მე-2 ვარიანტის შემთხვევაში კი საჭირო იქნება ახალი შენობის მოწყობა, რაც მიუხედავად იმისა, რომ შერჩეული ტერიტორია სწორი ზედაპირისაა, დაკავშირებული იქნება გეოლოგიურ გარემოზე გარკვეულ ზემოქმედებასთან. ტერიტორია აგებულია ნაყარი გრუნტით; 
· პირველი ვარიანტისაგან განსხვავებით, მეორე ვარიანტის შემთხვევაში საჭირო იქნება მიწის შესყიდვა და შესაბამისად ადგილი ექნება მიწის საკუთრების და გამოყენების პირობების ცვლილებას. ამასთანავე მიწის შესყიდვისათვის საჭირო იქნება დამატებითი ინვესტიცია, რაც პირველი ვარიანტის შემთხვევაში საჭიროებას არ წარმოადგენს; 
· მე-2 ვარიანტი გამოირჩევა ბიოლოგიურ გარემოზე შედარებით მაღალი რისკებით, რადგან ტერიტორია უშუალოდ ესაზღვრება კრწანისის ტყე პარკის ტერიტორიას და შედარებით მაღალია პარკის ტერიტორიაზე მობინადრე ცხოველთა სახეობების აქ მოხვედრის რისკი;
· მე-2 ალტერნატიული ვარიანტის შემთხვევაში საპროექტო ტერიტორიის უშუალო სიახლოვეს გათვალისწინებულია თბილისი-რუსთავის საავტომობილო მაგისტრალის გატარება და მაღალი ალბათობით საპროექტო ტერიტორია მოექცევა გზის პროექტის გავლენის ზონაში. 
· როგორც ზემოთ აღინიშნა პირველი ვარიანტის ტერიტორიამდე არსებობს ასფალტირებული მისასვლელი გზა, ხოლო უშუალო სიახლოვეს გადის მოქმედი სარკინიგზო ჩიხი. მე-2 ვარიანტის  შემთხვევაში კი ტერიტორიამდე მისასვლელად არსებობს მხოლოდ ადგილობრივი გრუნტიანი გზა. პირველი ვარიანტისაგან განსხვავებით მეორე ვარიანტის შემთხვევაში საჭირო იქნება  წყალმომარაგების ელექტრომომარაგების და ბუნებრივ აირით მომარაგების სისტემების მოწყობა. ყოველივე აღნიშნული, მე-2 ალტერნატიული ვარიანტის შემთხვევაში დაკავშირებული იქნება გარემოზე ზემოქმედების შედარებით მაღალ რისკებთან;
ყოველივე ზემოთ აღნიშნულიდან გამომდინარე, გარემოზე ზემოქმედების შედარებით დაბალი რისკების გათვალისწინებით, სკოპინგის ფაზაზე უპირატესობა მიენიჭა პირველ ალტერნატიულ ვარიანტს.  

შპს „გამა კონსალტინგი“
სურათზე 2.1.1. საწარმოს განთავსების ალტერნატიული ვარიანტების სიტუაციური სქემა 

მეტალურგიულ წარმოებაში არსებობს სადნობი ღუმელების რამდენიმე ალტერნატიული ვარიანტი, კერძოდ: 
· ელექტრორკალური (ნახშირბადაღდგენითი და სილიკოთერმული) მეთოდი, გამოდნობა ხდება რკალურ მადანთერმულ ღუმელში ელექტროენერგიის საშუალებით გამოყოფილი სითბოს ხარჯზე;
· ლითონთერმული მეთოდი. გამოდნობა ხდება კერიაში გარედან სითბოს მიწოდების ხარჯზე. პროცესისთვის საჭირო სითბო ეგზოთერმული რეაქციებით გამოიყოფა;
· ელექტროლიტური მეთოდი. ელემენტების აღდგენა ხდება გოგირდმჟავას ხსნარში გადასული შესაბამისი ოქსიდებიდან;
· გამოდნობა პლაზმურ ღუმელებში.
ზემოთ ჩამოთვლილი მეთოდებიდან, შერჩეული იქნა ელექტრორკალური მეთოდი, რადგან აღნიშნულ მეთოდს გააჩნია რიგი უპირატესობები, კერძოდ:
· ძირითად ტექნოლოგიურ პროცესში ენერგიის წყაროდ გამოიყენება ელექტროენერგია და საჭირო არ არის დამატებით ენერგიის სხვა წყაროების გამოყენება, რომელთა წვის შედეგად ადგილი ექნება დამატებით ემისიებს;
· ფეროშენადნობების გამოდნობა შესაძლებელია როგორც უწყვეტი ისე პერიოდული ციკლით, რაც ელექტროენერგიის დაზოგვის და პროცესების ეკონომიურად მართვის საშუალებას იძლევა;
· შესაძლებელია თვითცხობადი ელექტროდების გამოყენება, რომელიც გაცილებით იაფია გრაფიტისა და ნახშირის ელექტროდებთან შედარებით.
ყოველივე ზემოთ აღნიშნულიდან გამომდინარე, უპირატესობა უნდა მიენიჭოს ელექტრორკალური ღუმელის გამოყენებას, როგორც გარემოზე ზემოქმედების შედარებით დაბალი რისკების, ასევე ეკონომიკური თვალსაზრისით.
საწარმოს ექსპლუატაციის პროცესში წარმოქმნილი აირმტვერნარევის გაწმენდისათვის შესაძლებელია გამოყენებული იქნას სხვადასხვა სახის გამწმენდი სისტემები, მათ შორის სველი გაწმენდის სისტემა, ელექტროფილტრები და სახელოებიანი ფილტრები. პროექტის მიხედვით საწარმოში გამოყენებული იქნება ორსაფეხურიანი გაწმენდის სისტემა, რომელის შემადგენლობაში იქნება ციკლონი და სახელოებიანი ფილტრი, რაც საუკეთესო ალტერნატიულ ვარიანტად უნდა ჩაითალოს. 

[bookmark: _Toc134619145]არაქმედების ალტერნატიული ვარიანტი, პროექტის საჭიროების დასაბუთება
უმოქმედობის ალტერნატივა გულისხმობს, საქმიანობის განუხორციელებლობის შემთხვევაში გარემოს არსებული მდგომარეობის ბუნებრივად განვითარების შესაძლებლობას, რა დროსაც არ არის მოსალოდნელი პროექტის განხორციელებით მოსალოდნელი რიგი დადებითი თუ უარყოფითი ზემოქმედებები.
ნულოვანი ალტერნატივის შემთხვეაში არ არის მოსალოდნელი  ისეთი ზემოქმედებები, როგორ არის:
· ატმოსფერულ ჰაერში მავნე ნივთიერებების ემისიები;
· ხმაურის გავრცელებით მოსალოდნელი ზემოქმედება;
· ზემოქმედება ადგილობრივ სოციალურ-ეკონომიკურ გარემოზე;
· ვიზუალურ-ლანდშაფტური ცვლილებით მოსალოდნელი ზემოქმედებები და სხვა. 
გზშ-ს ანგარიშში მოცემული გაანგარიშების და პროგრამული მოდელირების შედეგების მიხედვით (გაანგარიშება შესრულებულია ფონის გათვალისწინებით), საწარმოს მოწყობის და ექსპლუატაციის ფაზებზე, ატმოსფერული ჰაერში მავნე ნივთიერებათა ზენორმატიული გავრცელება მოსალოდნელი არ არის. უახლოესი საცხოვრებელი ზონის საზღვარზე  მანგანუმის და მისი ნაერთების მაქსიმალური კონცენტრაცია ზდკ-ს წილებში იქნება 0,360, ხოლო არაორგანული მტვრის კონცენტრაცია 0,720. გაანგარიშების შედეგების მიხედვით, მოსალოდნელი არ არის ასევე ხმაურის ზენორმატიული გავრცელება. უახლოესი საცხოვრებელი ზონის საზღვარზე საწარმოს მირ წარმოქმნილი ხმაურის დონე არ გადააჭარბებს 28 დბა-ს (ნორმა ღამის საათებისათვის 40 დბა). 
საწარმოს ტერიტორიის მაღალი ანთროპოგენური დატვირთვიდან გამომდინარე, მოწყობის და ექსპლუატაციის ფაზებზე ბიოლოგიურ გარემოზე ზემოქმედების რისკი მინიმალურია. ტერიტორიაზე პრაქტიკულად არ არსებობს მცენარეული საფარი (წარმოდგენილი იყო მხოლოდ რამდენიმე ძირი ლეღვის ხე და მაყვლის ბუჩქები და ეკალბარდები). მიმდებარე ტერიტორიების მაღალი ანთროპოგენური დატვირთვიდან გამომდინარე, საწარმოს ტერიტორიაზე ცხოველთა ველური ბუნების სახეობების, მათ შორის საქართველოს წითელ ნუსხაში შეტანილი სახეობების მოხვედრისა რისკი მინიმალურია.       
პროექტის მიხედვით, ნედლეულის, მზა პროდუქციის და ნარჩენების დასაწყობება მოხდება საწარმოო შენობაში გამოყოფილ უბნებზე და ამისათვის საწარმოს ეზოს ტერიტორია გამოყენებული არ იქნება. შესაბამისად საწარმოს ტერიტორიაზე დაბინძურებული სანიაღვრე წყლების წარმოქმნას ადგილი არ ექნება. საწარმოს საქმიანობის სპეციფიკის გათვალისწინებით საწარმოო ჩამდინარე წყლების წარმოქმნა მოსალოდნელი არ არის, ხოლო საყოფაცხოვრებო ჩამდინარე წყლები ჩართული იქნება ქალაქის საკანალიზაციო სისტემაში. აღნიშნულიდან გამომდინარე წყლის გარემოზე და გრუნტის ხარისხზე ზემოქმედება მოსალოდნელი არ არის.      
ექსპლუატაციის პროცესში წარმოქმნილი წიდის და მტვერის მართვა მოხდება ლაბორატორიული კვლევის შედეგების მიხედვით. წიდა მტვერი შემდგომი გამოყენების მიზნით გადაცემა შპს  „გრუპი“-ს, რომელთანაც შპს „გეო ენერჯი“-ს გაფორმებული აქვს შესაბამისი ხელშეკრულება.  
როგორც წინამდებარე ანგარიშშია მოცემული, საწარმოს ნედლეულით მომარაგებისა და მზა პროდუქციის რეალიზაციის მიზნით, სატრანსპორტო ოპერაციები შესრულდება როგორც საავტომობილო ასევე სარკინიგზო ტრანსპორტი გამოყენებით. სატრანსპორტო ოპერაციების რაოდენობა გაანგარიშებულია ყველაზე უარსი სცენარის მიხედვით, როცა გამოყენებულ იქნება მხოლოდ საავტომობილო ტრანსპორტი და დღის განმავლობაში საჭირო იქნება საშუალოდ 6 სატრანსპორტო ოპერაცია, რაც სატრანსპორტო ნაკადებზე მნიშვნელოვან ზემოქმედებას ვერ მოახდენს. თუ გავითვალისწინებთ, რომ მზა პროდუქციის და ნედლეული ნაწილის  ტრანსპორტირება მოხდება სარკინიგზო ტრანსპორტით, ზემოქმედება იქნება ძალიან დაბალი.     
ყოველივე ზემოთ აღნიშნულიდან შეიძლება ითქვას, რომ საწარმოს მოწყობის და ექსპლუატაციის ფაზებზე ბუნებრივ და სოციალურ გარემოზე ზემოქმედება არ იქნება მნიშვნელოვანი. 
აღსანიშნავია ის ფაქტი, რომ ფეროშენადნობები საქართველოს ეკონომიკისთვის  სტრატეგიულ საექსპორტო პროდუქციას წარმოადგენს. ამ საწარმოებზე მოდის დარგში არსებული ექსპორტის 90%-ი რომელიც 2022 წლის იანვარ-ოქტომბრის მონაცემებით შეადგენს 447  მილიონ აშშ დოლარს. ყველა ქარხანა რეალიზაციას ახდენს მსოფლიო ბირჟებზე არსებული ფასებით და  გააჩნიათ რეალიზაციის გარანტირებული არხები. შპს „გეო ენერჯი“-ს ქარხნის რეალიზაციის მაჩვენებელი რომ შევაფარდოთ ჯამურ ექსპორტთან გამოდის რომ კომპანიის მიზნობრივი ბაზრის წილი შეადგენს 2.5 %-ს. შპს „გეო ენერჯი“-ს შემთხვევაში რეალიზაციის გარანტირებული არხი არის გრძელვადიანი ექსკლუზიური კონტრაქტი ამერიკის შეერთებულ შტატებში მოქმედ ორ მეტალურგიულ ქარხანასთან, რის საფუძველზეც პარტნიორი კომპანია (დედა კომპანია) Richmountain Geo Export Inc საქართველოდან ყოველთვიურად საშუალოდ 1000 ტონა  სილიკომანგანუმის პროდუქციის ექსპორტს ეწევა, მათ შორის:
1. ფეროსილიციუმი - HS კოდი - 720249
2. ფერომანგანუმი - HS კოდი - 720219
3. ფეროქრომი   - HS კოდი - 720249
4. სილიკომანგანუმი  - HS კოდი - 720230
შპს „გეო ენერჯი“-ს კონკურენტულ უპირატესობად ითვლება თანამედროვე მანქანა დანადგარები, რომელიც სრულად აკმაყოფილებს საქართველოში მოქმედ სტანდარტებს და გააჩნიათ უკეთესი საოპერაციო მაჩვენებლები სილიკომანგანუმის გამოდნობის კუთხით ვიდრე სხვა მოძველებულ ქარხნებს. 
საწარმო აღჭურვილი იქნება მაღალეფექტური აირმტვერდამჭერი სისტემით, რაც პრაქტიკულად გამორიცხავს ატმოსფერულ ჰაერში მავნე ნივთიერებების ზენორმატიული გავრცელების რისკებს (იხილეთ გზშ-ს პარაგრაფი 6.3.2.2.).    
აღსანიშნავია, რომ ფეროშენადნობების გამოყენების ფართო სპექტრიდან გამომდინარე როგორც ადგილობრივ, ასევე მსოფლიო ბაზარზე მაღალია ამ პროდუქციაზე მოთხოვნილება და ფასები. შესაბამისად დაგეგმილი საქმიანობის განხორციელება დადებით იმოქმედებს ქვეყნის ეკონომიკაზე, კერძოდ: ადგილი ექნება როგორც ადგილობრივი ასევე ცენტრალური ბიუჯეტის შემოსავლების გარკვეულ ზრდას. მცირე მაგრამ დადებითი ზემოქმედებაა მოსალოდნელი დასაქმების თვალსაზრისით. საწარმოს მოწყობის ფაზაზე დასაქმებულია 30-მდე ადამიანი, ხოლო ექსპლუატაციის ფაზაზე მუდმივი სამუშაო ადგილების რაოდენობა იქნება 104. 

შპს „ გეო ენერჯი“-ს ფეროშენადნობთა საწარმოს მოწყობა დაგეგმილია ქ. თბილისში რუსთავის გზატკეცილი N68ა-ში მდებარე ტერიტორიაზე, საერთო ფართობით 18 000 მ2 ფართობის ტერიტორიაზე (საკადასტრო კოდი: 01.18.13.033.139), რომელიც წარმოადგენს შპს „გეო ენერჯი“-ს საკუთრებას. საპროექტო მიწის ნაკვეთი მდებარეობს ქვემო ფონიჭალის დასახლების დასავლეთით  მდებარე საწარმოო ზონის ფარგლებში. 
ტერიტორიას დასავლეთი მხარეს უშუალოდ ესაზღვრება სარკინიგზო ჩიხი, თბილისი-ერევანის სარკინიგზო მაგისტრალი და შემდგ თავისუფალი ტერიტორიები. აღმოსავლეთის, ჩრდილოეთის და სამხრეთის მხარეს წარმოდგენილია სხვადასხვა პროფილის სამრეწველო საწარმოები. უახლოესი საცხოვრებელი ზონა მდებარეობს საპროექტო ტერიტორიიდან ჩრდილოეთის და აღმოსავლეთის მიმართულებებით დაახლოებით 196, ხოლო აღმოსავლეთის მხარეს  230 მ-ის დაცილებით. საწარმოს ტერიტორიიდან უახლოესი ზედაპირული წყლის ობიექტია მდ. მტკვარი, საიდანაც დაცილების მანძილი შეადგენს 2100 მ-ს.
საპროექტო ტერიტორია ადრეულ წლებში გამოყენებული იყო სამრეწველო საწარმოს ექსპლუატაციისათვის და შესაბამისად აღნიშნება მაღალი ანთროპოგენური ზემოქმედების ნიშნები, კერძოდ: ტერიტორიაზე არსებობს 123 მ სიგრძის,  18 მ სიგანის, 12 მ სიმაღლის და  შენობა ფართობით 4003 მ2, რომელიც პროექტის მიხედვით გამოყენებული იქნება ახალი საწარმოს ტექნოლოგიური დანადგარების განთავსებისათვის. აღსანიშნავია, რომ შენობის კედლების და სახურავის ნაწილი მოხსნილია, მაგრამ ძირითადი მზიდი კონსტრუქციების ტექნიკური მდგომარეობა და დამაკმაყოფილებელია და შესაბამისი სარეაბილიტაციო და სარეკონსტრუქციო სამუშაოების ჩატარების შედეგად უზრუნველყოფილი იქნება საწარმოს ექსპლუატაციისათვის საჭირო პირობების შექმნა. იხილეთ სურათი 3.1.1.   
აუდიტის პერიოდში ტერიტორიაზე და შენობაში აღინიშნებოდა ინერტული სამშენებლო ნარჩენები (ბლოკის, აგურის და ბეტონის ნარჩენები (კოდი 17.09.04)), რომლებიც წარმოქმნილია ყოფილი საწარმოს ინფრასტრუქტურის დემონტაჟის დროს. ვიზუალური დათვალიერების პროცესში სახიფათო ნარჩენების არსებობის კვალი არ ყოფილა დაფიქსირებული.    
ტერიტორიაზე მცენარეული საფარი წარმოდგენილია ერთეული ეგზემპლიარების სახით (ლეღვი, მაყვლის ბუჩქები და ეკალბარდები), ხოლო ნიადაგის ნაყოფიერი ფენა პრაქტიკულად არ არსებობს, მაღალი ანთროპოგენური დატვირთვიდან გამომდინარე, ცხოველთა საბინადრო ადგილების თვალსაზრისით ხელსაყრელი არ არის. 
როგორც აღინიშნა საპროექტო ტერიტორიას დასავლეთის მხრიდან უშუალოდ ესაზღვრება მოქმედი სარკინიგზო ჩიხი, ხოლო დასავლეთის მხრიდან (რუსთავის გზატკეცილიდან) არსებობს ასფალტირებული საავტომობილო გზა. შესაბამისად საწარმოს მიზნებისათვის ახალი სატრანსპორტო ინფრასტრუქტურის მოწყობა საჭირო არ იქნება. 
საპროექტო ტერიტორიაზე არსებობს წყალმომარაგების და კანალიზაციის სისტემები, რომლებიც  გამოყენებული იქნება ახალი საწარმოს ექსპლუატაციისათვის. მიმდებარე ტერიტორიის მიმდებარე ტერიტორიებზე არსებობს ელექტრომომარაგების და ბუნებრივი აირით მომარაგების ქსელები და შესაბამის უწყებებთან შეთანხმების შემდეგ საჭირო იქნება საწარმოს ტერიტორიამდე მიყვანა.  
აღსანიშნავია, რომ კომპანია შპს „ტავ ურბან საქართველო“-ს  2022 წლის 26 ივლისის N:TAV.GM.7847 წერილის მიხედვით შპს „გეო ენერჯი“-ს საპროექტო ტერიტორიაზე  მიწის ზედაპირიდან +22 მ სიმაღლის საწარმოს შენობის განთავსება და მშენებლობის პროცესში მიწის ზედაპირიდან +32 მ მაქსიმალური სიმაღლის სამშენებლო ტექნიკის გამოყენება დასაშვებია. შპს  „ტავ ურბან საქართველო“-ს წერილი მოცემულია გზშ-ს დანართში N6.  
დღეისათვის საწარმოო დანიშნულების შენობას ჩატარებული აქვს სარეაბილიტაციო და სარეკონსტრუქციო სამუშაოები, კერძოდ: აღდგენილია შენობის სახურავი და კედლები, იატაკი დაფარულია ბეტონის საფარით. შენობას აღმოსავლეთის მხრიდან გაკეთებული აქვს მიშენება სადნობი ღუმელის და დამხმარე ინფრასტრუქტურის განთავსებისათვის. ეზოს ტერიტორიიდან გატანილია ადრე არსებული სამშენებლო ნარჩენები და მოწყობილი 2 მსუბუქი კონსტრუქციის შენობა რომლებიც გამოყენებული იქნება საოფისედ და პერსონალის საყოფაცხოვრებო სათავეების მოსაწყობად. 
დღეისათვის საწარმოო შენობაში დაწყებულია ტექნოლოგიური დანადგარ მოწყობილობის სამონტაჟო სამუშაოები, კერძოდ: მიმდინარებს სადნობი ღუმელის, მტვერდამჭერი სისტემის  და ბრუნვითი წყალმომარაგების სისტემის და სხვა მოწყობილობის მონტაჟი.    
საწარმოს 500 მ-იანი ზონის ფარგლებში განთავსებული საწარმოო ობიექტების დასახლება და დაცილების მიახლოებითი  მანძილები მოცემულია ქვემოთ: 
1. შპს „კლინტექი“ - საყოფაცხოვრებო დანიშნულების ქაღალდის დაჭრა და დამუშავება , დაცილების მანძილი - 65 მ;
1. შპს „4მ+“ - დაფქვილი კირქვის და ასფალტ ბეტონის წარმოება, დაცილების მანძილი 220 მ;
1. შპს „ნუტრიმაქსი“- ცხოველთა საკვების წარმოება, დაცილების მანძილი 230 მ;
1.   შპს „თბილქალაქხეტყე“ - საქმიანი ეზო, დაცილების მანძილი 310 მ;
1. შპს „BELLO“ - სამშენებლო მასალების წარმოება, დაცილების მანძილი 180 მ;
1. შპს „ევრაზ სტილს“-ლითონის ნაკეთობების წარმოება, დაცილების მანძილი 90 მ;
1.  შპს „სანი“ - სამშენებლო მასალების წარმოება, დაცილების მანძილი 120 მ;
1. შპს „დათო“ - თხევადი აირის სარეზერვუარო პარკი, დაცილების მანძილი 65 მ;
1. შპს „ქ. გრუპს“-სამშენებლო სარემონტო მასალები წარმოება, დაცილების მანძილი 230 მ;
1. შპს „ვუდმასტერს“-ავეჯის წარმოება, დაცილების მანძილი 230 მ;
1. შპს „თბილქალაქხეტყე“- საქმიანი ეზო, დაცილების მანძილი 410 მ;
სს „საგზაო კომპანია თბილისი“-ასფალტის წარმოება, დაცილების მანძილი 260 მ.
საწარმოო შენობის დღეისათვის არსებული მდგომარეობის ამსახველი ფოტომასალა მოცემულია სურათზე 3.1.2.
 სურათი 3.1.1. საპროექტო ტერიტორიის არსებული მდგომარეობის ამსახველი ფოტომასალა

ნახაზი 3.1.1. საპროექტო ტერიტორიის სიტუაციური სქემა  
[image: ]
[bookmark: _Toc134619148]პროექტის აღწერა 
პროექტის მიხედვით, საწარმოში დაგეგმილი ერთი 7 მგვა სიმძლავრის ელექტრორკალური ღუმელის დამონტაჟება რომლის წარმადობა იქნება 0.97 , რაც დღე-ღამეში შეადგენს 23.28 ტონას, ხოლო წელიწადში  8 400 ტონას. საწარმო იმუშავებს წელიწადში 365 დღე, სამუშაო საათების რაოდენობა იქნება 8760 საათი. 
როგორც აღინიშნა ფეროშენადნობთა საწარმოს ტექნოლოგიური დანადგარ მოწყობილობის დამონტაჟება დაგეგმილია საპროექტო ტერიტორიაზე არსებული, რომელსაც ჩატარებული აქვს რეაბილიტაცია რეკონსტრუქციის სამუშაოები, კერძოდ: აღდგენილია შენობის სახურავი და კედლები, იატაკი დაფარულია ბეტონის საფარით. შენობაში მოწყობილია ნედლეულის და მზა პროდუქციის დასაწყობების უბნები. სადნობი ღუმელის განთავსებისათვის აღმოსავლეთი მხარეს მოწყობილია მიშენება. ამ უბანზე მოხდა შენობის დონის აწევა 7 მეტრით. შესაბამისად შენობის ძირითადი ნაწილის სიმაღლე იქნება 11 მ, ხოლო სადნობი ღუმელის განთავსების უბანზე 18 მ. 
გარდა აღნიშნულისა, საწარმოს ტერიტორიაზე მოწყობილია, საოფისე და მუშათა საყოფაცხოვრებო დანიშნულების, მსუბუქი კონსტრუქციის 1 სართულიანი 2 შენობა. საოფისე შენობაში განთავსებული იქნება ლაბორატორია და სამედიცინო პუნქტი. ტერიტორიაზე მიმდინარეობს ასევე საავტომობილო სასწორის, დაცვის ჯიხურის და შიდა გზების მოწყობის სამუშაოები. ტერიტორიაზე განთავსებული იქნება ასევე, ავტოსადგომი, ტექნიკური წყლის რეზერვუარი და პროდუქციის ტრანსპორტირებისათვის გათვალისწინებული კონტეინერების დასაწყობების უბნები  
საპროექტო საწარმოს ტერიტორიის გენერალური გეგმა მოცემულია ნახაზზე 3.2.1., საწარმოო შენობის გენერალური გეგმა, ნახაზზე 3.2.2., ხოლო საწარმოო შენობის ჭრილი ნახაზზე 3.2.3. 
საწარმოო შენობაში და ტერიტორიაზე გათვალისწინებულია შემდეგი საწარმოო ინფრასტრუქტურის მოწყობა: 
· ნედლეულის საწყობი; 
· სასწორი;
· კაზმის ბუნკერები;
· სკიპი კაზმის მიწოდებისათვის; 
· 7 მგვტ სიმძლავრის ელექტრორკალური ღუმელი;
· სამსხვრევი 5 ტ/სთ;
· ტრანსფორმატორი;
· ტექნიკური დანიშნულების წყლის რეზერვუარი; 
· მექანიკური საამქრო;
· აირგამწმენდი უბანი;
· მზა პროდუქციის საწყობი;
· წიდის და მტვრის დროებითი დასაწყობების უბნები.       
საწარმოში დაგეგმილი ყველა საწარმოო დანადგარი და ტექნოლოგიური უბანი, მათ შორის ნედლეულის და მზა პროდუქციის სანაყაროები, წიდის კონტეინერები და სახვა განთავსებული იქნება საწარმოო შენობის ფარგლებში. 
საწარმოო ფართის გარდა, საწარმოო ტერიტორიაზე მოწყობილია საოფისე და პერსონალის საყოფაცხოვრებო სათავსებისათვის განკუთვნილი ორი ერთსართულიანი მსუბუქი კონსტრუქციის შენობა, სადაც განთავსებული იქნება ოფისი, ლაბორატორია, სამედიცინო ოთახი, გასახდელი, აბაზანა, სასადილო, დარაჯის ოთახი და სხვა.  ტერიტორიაზე მიმდინარეობს ასევე საავტომობილო სასწორის, დაცვის ჯიხურის და შიდა გზების მოწყობის სამუშაოები. ტერიტორიაზე განთავსებული იქნება ასევე, ავტოსადგომი, ტექნიკური წყლის რეზერვუარი და პროდუქციის ტრანსპორტირებისათვის გათვალისწინებული კონტეინერების დასაწყობების უბნები.    
აღნიშნულის გათვალისწინებით, საწარმოს ტერიტორიაზე, ღია სივრცეში ნაყარი მასალების (ნედლეული, მზა პროდუქცია და ნარჩენები (წიდა, მტვერი) დასაწყობება გათვალისწინებული არ არის.    
ტექნიკური და სასმელ-სამეურნეო დანიშნულების წყლით მომარაგება მოხდება ქ. თბილისის წყალმომარაგების ქსელიდან, ხოლო ჩამდინარე წყლების ჩაშვება მოხედება ქალაქის საკანალიზაციო ქსელში, შპს „ჯორჯიან უოთერ ენდ ფაუერი“-ს მიერ გაცემული ტექნიკური პირობების შესაბამისად.     


ნახაზი 3.2.1. საპროექტო საწარმოს გენერალური გეგმა 


ნახაზი 3.2.2. საწარმო  შენობის გენერალური გეგმა 




ნახაზი 3.2.3. საპროექტო საწარმოს შენობის ჭრილი სადნობი ღუმელის განთავსების უბანზე 

საწარმოში ნედლეულის შემოტანა მოხდება როგორც სარკინიგზო, ასევე საავტომობილო ტრანსპორტის გამოყენებით და დასაწყობდება ამისათვის განკუთვნილ უბნებზე, კერძოდ: საწარმოო შენობის შიდა სივრცეში  ამისათვის სპეციალურად გამოყოფილ უბანზე (ნახაზი 3.2.1. პოზიცია 11). 
ფეროშენადნობების წარმოების პროცესი იწყება ნედლეულის - საკაზმე მასალების საწყობში მანგანუმის მადანის კონცენტრატის და საკაზმე კომპონენტების შემოტანით.  
ნედლეულის საწყობიდან ღუმელში მიწოდება ხდება კონვეიერული სისტემით, გამოდნობა ხდება ყოველ 2 საათში. გამოდნობილი პროდუქცია ისხმება ყალიბებში, შემდეგ ხდება იმავე შენობაში არსებული სამსხვრევით დამსხვრევა და თავსდება ტომრებში (ე.წ „ბიგ ბეგებში“). ბიგ-ბეგებში დაფასოებული პროდუქცია დროებით საწყობდება მზა პროდუქციის საწყობში დაგროვების შესაბამისად სარეალიზაციოდ იტვირთება სატრანსპორტო კონტეინერებში შენობაში სპეციალურად მოწყობილ ბაქანზე. საწარმოში მიმდინარე ტექნოლოგიური პროცესების სქემა მოცემულია ნახაზზე 3.2.1.1.
გამოყენებული ნედლეული: ქარხანაში პროდუქციის წარმოებისათვის საჭიროა შემდეგი ნედლეულის გამოყენება: კირქვა, კვარციტი, ქვანახშირი-კოქსი, რკინის ბურბუშელა  და მანგანუმის კონცენტრატი. 
კაზმის შემადგენლობა 1 ტ სილიკომანგანუმის მისაღებად შემდეგია:
· მანგანუმის კონცენტრატი 42% - 2250 კგ;
· კოქსი - 420 კგ;
· კვარციტი - 400 კგ; 
· ფურცლოვანი და მრგვალი რკინა - 5 კგ; 
· ელექტროდის მასა - 37 კგ;
· კირქვა - 225 კგ.
ჯამში კაზმის მასა შეადგენს - 3337 კგ -ს საიდანაც:
1. 10%-ი ორთქლდება და არის დანაკარგი; 
2. 60%- ი არის მანგანუმის შემცვლელი წიდა (რომელიც ითვლება ნარჩენად);
3. 30%- ი არის სილიკომანგანუმი (მანგანუმის შემცველობით 76%). 
შესაბამისად  (3337 * 30% = 1001 კგ ) . 
3337 კგ  კაზმის გადამუშავებისათვის საჭიროა საშუალო 4500 კილოვატი ელეტროენერგია.
დნობის პროცესი:
როგორც ზემოთ აღინიშნა, ტექნოლოგიური პროცესი იწყება ნედლეულის საწყობიდან, კერძოდ:  ნედლეული საწყისი ბუნკერიდან კონვეიერით მიეწოდება მთავარ ბუნკერში, შემდგომ ასაწონ ბუნკერებში შერეული და აწონილი იყრება მთავარ კონვეიერზე, საიდანაც სკიპის საშუალებით  კაზმი ადის ღუმლის თავზე განლაგებულ ბუნკერების ასავსებად. ბუნკერებიდან კაზმი მიეწოდება ღუმელს.  
ღუმლის ელექტროდები განლაგებულია სამკუთხედის წვეროებზე. ელექტროდში მისი მიწოდება წარმოებს ამ ნიშნულზე არსებული ამტანი და გამანაწილებელი ტელფერების მეშვეობით. ელექტროდების ხარჯვის შესაბამისად ხდება მათი დაგრძელება ახალი გარცმის სექციების დადუღებით.
გარცმაში ელექტროდების მასის ჩატვირთვა, ელექტროდებში მასის დონის კონტროლი წარმოებს სათანადო სამსახურის კონტროლის ქვეშ.
ნახაზი 3.2.1.1. ფეროშენადნობთა ქარხნის  ტექნოლოგიური სემა 

საწარმოში გათვალისწინებული ელექტრორკალური სადნობი ღუმელის პარამეტრებია:  დიამეტრი 7 მ და სიმაღლე 4 მ. ღუმელი დამონტაჟებული იქნება  ოთხსართულიან 18 მეტრი  სიმაღლის, 18 მეტრი სიგანის და 17 მეტრი სიგრძის შენობაში, რომელიც ერთი მხრიდან დაკავშირებულია სასაწყობე სივრცესთან.  სასაწყობე შენობის პარამეტრებია: სიგრძე 123 მ, სიგანე 18 მ და სიმაღლე 12 მ.
ძირითად (სადნობ) შენობაში საწარმოო პროცესების მიმდინარეობა მოცემულია ქვემოთ: 
1. პირველ სართულზე განსაზღვრულია გამოდნობის სივრცე, სადაც ხდება ნადნობის და წიდის მიღება  და შემდგომი მართვა.
2. მეორე სართულზე განთავსებულია ღუმელის საოპერატორო ოთახი, საიდანაც იმართება ღუმელი, მართვის პანელები აღჭურვილია თანამედროვე უახლესი ტექნოლოგიებით, საიდანაც ხდება  ღუმელის მუშაობის მონიტორინგი. 
3. მესამე სართულზე განთავსებულია ტრანსფორმატორი და გაგრილების სისტემის შემგროვებელი ავზი, რომელიც მილებით დაკავშირებულია გაგრილების რეზერვუარზე, გაგრილების სისტემის რეზერვუარი განთავსებულია ეზოში ღუმელიდან 10 მეტრის მოშორებით,  ღუმელის გაგრილების სისტემაც განსაზღვრულია დამატებითი, საავარიო მექანიზმებით, (აღჭურვილია 2 ინდივიდუალური მიმწოდებელი ტუმბოთი გამანაწილებლით), რაც გამორიცხავს გაგრილების სისტემის გაუმართაობას, გაგრილების სისტემა წარმოადგენს საცირკულაციო დანადგარს, რომელიც დამატებით საჭიროებს მხოლოდ მცირე მოცულობის წყლის დამატებას; 
4. მეოთხე სართულზე, ღუმელის თავზე განთავსებულია ბუნკერები ნედლეულის მისაწოდებლად.
ფეროშენადნობების დნობისათვის გამოყენებული იქნება სპეციალური კონსტრუქციის 7 მგვტ სიმძლავრის ელექტრო ღუმელში. რომლებიც წარმოადგენს 20 მმ ფურცლოვანი რკინისაგან შეკრულ მრგვალ ქვაბისებურ კონსტრუქციას, 60 % მაღალალუმინიანი ცეცხლგამძლე აგურის (შამოტის) და სპეციალურ პასტის ამონაგებით. მაღალტემპერატურულ რეჟიმში ფეროშენადნობთა მიღება ხორციელდება კონვექციის გზით. ღუმელში განლაგებულია სადნობ მასში ნაწილობრივ ჩაფლული ელექტროდები, რომლებიც განლაგებულია სამკუთხედის წვეროებზე. მათი ბალანსირება დნობის პროცესში, კერძოდ გადაადგილება დნობისას ხორციელდება ჰიდრავლიკური სისტემით და გადაადგილების რეგულირებით მიიღწევა სასურველი ელექტრული პირობები.  
ღუმლიდან მზა პროდუქციის (ლითონი + წიდა) გამოშვება წარმოებს პერიოდულად ყოველ 2 საათში ერთხელ ან ელ. ენერგიის ხარჯის შესაბამისად ყოველ 12.000 კვტ-ს შემდეგ. ღუმლიდან ნადნობის გამოშვებას თან ახლავს აირების და მტვერის მომატებული რაოდენობა, რომლის ევაკუაცია წარმოებს ქურის მოედანზე დამონტაჟებულ ამკრებში ზონტების მეშვეობით, რომლებიც მიერთებულია გამწოვი ვენტილატორების სისტემაზე.
გამოშვებული ლითონის ჩამოსხმა წარმოებს ელექტრო ამწეების მეშვეობით შესაბამის ციცხვებში. ლითონის გაგრილების (გაგრილება ხდება ბუნებრივად) შემდეგ წარმოებს მისი აწონვა და გადატვირთვა მზა პროდუქციის საწყობში. დამკვეთის მოთხოვნის შესაბამისად, საჭიროების შემთხვევაში ხდება მზა პროდუქციის დამსხვრევა წვრილ ფრაქციებად. 5 ტ/სთ წარმადობის სამსხვრევი დანადგარი განთავსებულია საწარმოო შენობაში. პროდუქციის მსხვრევის პროცესი წარმოქმნილი მტვრის გავრცელების პრევენციის მიზნით სამსხვრევი დანადგარი აღჭურვილია დამოუკიდებელი ასპირაციული სისტემით, დაჭერილი მტვრის შეგროვება მოხდება ტომრებში
ღუმელიდან მიღებული წიდის ჩამოსხმა ხდება ეგრეთწოდებული მშრალი გაგრილებით (გაგრილება ბუნებრივი გზით) და ისხმება  100 x 80 x 20 ზომის სპეციალურ კონტეინერებში და დროებით საწყობდება საწარმოო შენობაში სპეციალურად გამოყოფილ უბანზე (ნახაზზე 3.2.1. პოზიცია 6.)  საწარმოო შენობიდან წიდის გატანა მოხდება 2 დღეში ერთხელ შპს „გრუპი“-ს ტერიტორიაზე, შემდგომი გადამუშავების მიზნით, კერძოდ: სამშენებლო მასალების წარმოებისათვის. წიდის გადაცემის თაობაზე შპს „გეო ენერჯი“-სა და  შპს „გრიპი“-ს შორის გაფორმებული ხელშეკრულება მოცემულია გზშ-ს დანართში N5. 

[bookmark: _Toc134619150]საწარმოს აირმტვერდამჭერი სისტემის მოკლე აღწერა 
ღუმელში დნობისას წარმოქმნილი მტვრის დასაჭერად გათვალისწინებულია ასპირაციული სისტემის მოწყობა. საწარმოში წარმოქმნილი აირმტვერნარევის მოცულობა იქნება 130 000 მ3/სთ-ს. 
აირების გაწმენდისათვის გათვალისწინებულია ორსაფეხურიანი სისტემის მოწყობა რომლის შემადგენლობაში იქნება ციკლონი და სახელოებიანი ფილტრები. გაწმენდის ეფექტურობის ამაღლების მიზნით სახელოებიან ფილტრი არის ორმაგი მოცულობის, ღუმელის წარმადობასთან შედარებით, რაც ფაქტიურად გამორიცხავს ფილტრის დაზიანების ან ფილტრების სახელოების შეცვლის დროს, რაიმე პერიოდში, ჰაერში აირების გაწმენდის გარეშე გავრცელებას. ფილტრის გადართვა სარეზერვო მოცულობაზე ხდება ავტომატურად.
პროექტის მიხედვით, გაწმენდის ეფექტურობა უნდა შეადგენდეს 99%-ს. აირგამწმენდ სისტემაში შესვლამდე მტვრის კონცენტრაცია იქნება ≈ 3-5 გ/მ3, ხოლო ფილტრის გამოსავალზე  არაუმეტეს 30 მგ/მ3 (ფილტრის საპასპორტო ტექნიკური მახასიათებლები მოცემულია დანართში). სახელოებიან ფილტრებში გაწმენდის შემდეგ  გაფრქვევა მოიხდება საკვამლე მილით, რომლის დიამეტრი იქნება 1,5 მ, ხოლო სიმაღლე 22 მ. 
მზა პროდუქციის რეალიზაციისათვის მომზადებისათვის, საწარმოო შენობაში დაგეგმილია 5 ტ/სთ   წარმადობის სამსხვრევი დანადგარის მოწყობა, რომელიც აღიჭურვება ინდივიდუალური მტვერდამჭერით.  
გამწოვი სისტემის საშუალებით, ღუმელებიდან გამომავალი აირმტვერნარევი თავდაპირველად ხვდებიან ციკლონში, სადაც ხდება დიდი ზომის მტვრის ნაწილაკების დალექვა და ნაპერწკლის ჩაქრობა, ხოლო შემდგომ სახელოებიან ფილტრებში. სახელოებიანი ფილტრის პარამეტრებია:
· ფილტრების სახელოების რაოდენობა 840 ცალი;
· აირის წნევითი დატვირთვა, მ3/მ2 წუთში 0,8-მდე;
· ფილტრის ჰიდრავლიკური წინააღმდეგობა, არაუმეტეს 2.0 კპასკ;
· გასაწმენდი აირის ტემპერატურა, 120 0C-მდე;
· მტვრის კონცენტრაცია გაწმენდის შემდეგ -  არაუმეტეს 20 მგ/მ3; 
· შეკუმშული ჰაერის ხარჯი 12,5 მ3/წმ; 
· შეკუმშული ჰაერის წნევა 6-7 კგ/სმ2; 
· ფილტრის შიგა დიამეტრი 160 მმ, სიგრძე 3880 მმ; 
როგორც აღინიშნა ფილტრის გამოსავალზე აირმტვერნარევში მტვრის შემცველობა არ იქნება 30 მგ/მ3-ზე მეტი. 
ზემოთ აღნიშნულ ასპირაციულ სისტემაში, ასევე მოხდება სილიკომანგანუმის ჩამოსხმისას წარმოქმნილი აირმტვერნარევი და მიღებული პროდუქციის გაციების შემდეგ მისი სამსხვრეველაში დამსხვრევისას წარმოქმნილი აირმტვერნარევი. აღნიშნული უბნებზე გათვალისწინებულია ამწოვი ზონტების მოწყობა. 
აირმტვერდამჭერი სისტემების ფილტრის სახელოების შეცვლა საჭირო იქნება საშუალოდ 2 წელიწადში ერთხელ ან საჭიროების შემთხვევაში ფილტრის ქსოვილის დაზიანების გამო. ფილტრის ქსოვილის ექსპლუატაციის დრო დამოკიდებულია ხარისხზე და ექსპლუატაციის პირობების დაცვაზე 
საქართველოს მთავრობის 2013 წლის 31 დეკემბრის №413 დადგენილების შესაბამის შესაბამისად, საწარმოში არსებულ ძირითად ორგანიზებულ გაფრქვევის წყაროზე (სადნობი ღუმელის გამფრქვევი მილი) გათვალისწინებულია უწყვეტი მონიტორინგის სისტემის დამონტაჟება. ამ ეტაპზე სისტემის შეძენის თაობაზე პროცედურა დაწყებულია კომპანია   ENVEA Ltd-სთან.  კომპანია   ENVEA Ltd-ს უწყვეტი მონიტორინგის სისტემის QAL260 სენსორი დაფუძნებულია PCME კლასის წამყვან ProScatter® ტექნოლოგიაზე. სისტემა შედგება შემდეგი ძირითადი კომპონენტებისაგან: სინჯის ამღები ზონდი, აირის ანალიზატორი, მტვრის საზომი ჰაერის დამბერით, ავტომატური კალიბრაციის მოდული, ანალიზატორის კარადა და მონაცემთა შეკრების სისტემა ორივე გამფრქვევი მილისათვის.


უწყვეტი მონიტორინგის სისტემის საშუალებით  მონიტორინგს დაექვემდებარება შეწონილი ნაწილაკები, აზოტის ოქსიდები და ნახშირბადის მონოოქსიდი.
მტვერდამჭერი სისტემებიდან მიღებული მტვერის დაფასოება მოხდება ბიგ-ბეგებში და დასაწყობდება საწარმოო შენობაში ამისათვის გამოყოფილ უბანზე. მტვრის შემდგომი მართა მოხდება ლაბორატორიული კვლევის შედეგების მიხედვით.  
საწარმოში დაგეგმილი აირმტვერდამჭერი სისტემის სქემა მოცემულია ნახაზზე 3.2.2.1.
ნახაზი 3.2.2.1. აირმტვერდამჭერი სისტემის სქემა 

[bookmark: _Toc134619151]ნედლეულით მომარაგება და მზა პროდუქციის ტერიტორიიდან გატანა 
როგორ წინამდებარე ანგარიშშია მოცემული შპს „გეო ენერჯი“-ს ფეროშენადნობთა საწარმოსათვის შერჩეული ტერიტორიის უშუალო სიახლოვეს გადის მოქმედი სარკინიგზო ხაზი და სარკინიგზო ჩიხი, ხოლო რუსთავის გზატკეცილთა დაკავშირება შესაძლებელია ცოტნე დადიანის I გასასვლელის ქუჩების გამოყენებით, რომლის სიგრძე შეადგენს ≈650 მ-ს. გზა ასფალტირებული და ტექნიკური მდგომარეობა დამაკმაყოფილებელია. 
შესაბამისად საწარმოს ნედლეულით მომარაგებისა და მზა პროდუქციის რეალიზაციის მიზნით სატრანსპორტო ოპერაციების შესრულება შესაძლებელია როგორც სარკინიგზო, ასევე საავტომობილო ტრანსპორტით.
საწარმოს ძირითადი ნედლეულით, მანგანუმის მადნის კონცენტრატით  მომარაგება დაგეგმილია როგორც საქართველოს ტერიტორიაზე არსებული საბადოებიდან (ძირითადად ჭიათურიდან), ასევე საზღვარგარეთის ქვეყნებიდან. ჭიათურიდან კონცენტრატის ტრანსპორტირება მოხდება სარკინიგზო ტრანსპორტით და ავტომანქანებით, ხოლო საზღვარგარეთის ქვეყნებიდან შემოტანილი ნედლეულის ტრანსპორტირება ფოთის საზღვაო ნავსადგურიდან მოხდება ძირითადად სარკინიგზო ტრანსპორტით.  
ნედლეულის და მზა პროდუქციის დასაწყობება გათვალისწინებულია საწარმოო შენობაში ამისათვის გამოყოფილ უბნებზე.     
საწარმოს წარმადობის (8 400 ტ/წელ) გათვალისწინებით, საჭირო ნედლეულის საერთო რაოდენობა წლის განმავლობაში იქნება დაახლოებით 28 354 ტონა წელიწადში, რისთვისაც მხოლოდ საავტომობილო ტრანსპორტის გამოყენების შემთხვევაში დღის განმავლობაში საჭირო იქნება 3 სატრანსპორტო ოპერაციის შესრულება, ხოლო მზა პროდუქციის ტრანსპორტირებისათვის 1-1.5 სატრანსპორტო ოპერაციის შესრულება. სულ დღის განმავლობაში საჭირო სატრანსპორტო ოპერაციების რაოდენობა დღის განმავლობაში არ იქნება 4-5-ზე მეტი, რაც საწარმოს მიმდებარე ქუჩების და რუსთავის გზატკეცილის სატრანსპორტო ნაკადებზე მნიშვნელოვან ზემოქმედებას ვერ მოახდენს. 
როგორც ზემოთ აღინიშნა, ნედლეულის და მზა პროდუქციის მნიშნელოვანი ნაწილის ტრანსპორტირებისათვის გამოყენებული იქნება სარკინიგზო ტრანსპორტი, რაც მნიშვნელოვნად  შეამცირებს  სატრანსპორტო ნაკადებზე ზემოქმედების რისკებს.       
სურათი 3.2.3.1. ტრანსპორტის მოძრაობის სქემა შპს „გეო ენერჯი“-ს საწარმოსათვის  

[bookmark: _Toc134619152]ღუმელისა და ტრანსფორმატორის ბრუნვითი წყალმომარაგების სისტემა
პროექტის მიხედვით, საწარმოში  ღუმელის და ტრანსფორმატორის გაგრილებისთვის  გათვალისწინებულია ბრუნვითი წყალმომარაგების სისტემის მოწყობა. შესაბამისად მნიშვნელოვანად შემცირდება ამ მიზნით გამოყენებული წყლის რაოდენობა და წყლის გარემოს დაბინძურების რისკი.  
წყალი, რომლის მეშვეობითაც ხდება ღუმლის და მისი დანადგარების გაგრილება აუცილებლად გადის დამუშავებას ქიმიური კომპლეკსონების მეშვეობით. ასეთი ხსნარებით დამუშავებული წყალი ნადუღს არ გაიკეთებს მილებში და არ გაჭედავს წყლის ონკანებს და ღარებს. წყლის გამაციებლის სიმძლავრე შეადგენს 180 მ3/სთ-ს, ხოლო წყლის დანაკარგი 20 მ3/სთ-ს. წყლის დანაკარგის შევსება მოხდება წყალსადენის წყლით. სულ საწარმოს ექსპლუატაციის პროცესში გამაციებელი სიტემის ფუნქციონირებისათვის საჭირო წყლის რაოდენობა იქნება: 20 x 365+180 = 7 480  მ3/წელ.  
საწარმო აღჭურვილი ელექტრონული პანელებით, რომლებიც იმართება ოპერატორების მიერ. პანელებით ხდება საკაზმე მასალების აწონვა-ჩატვირთვა და ღუმელის მართვა. ღუმელზე ასევე არის გათვალისწინებული ლოჯისტიკური მართვის კონტროლერი, რომელსაც შეუძლია მართოს ღუმელი ავტომატურ რეჟიმში.

[bookmark: _Toc134619153]ელექტრომომარაგება 
საწარმოს ელექტროენერგიით მომარაგება მოხდება ადგილობრივი ქალაქის ქსელიდან კომპანია „თელმიკო“-ს მიერ გაცემული ტექნიკური პირობის შესაბამისად. საწარმოო შენობაში გათვალისწინებულია საღუმელე ტრანსფორმატორის მოწყობა, რომელიც აღჭურვილი იქნება შესაბამისი ოპერატიული და დაცვის აპარატურით, რათა უზრუნველყოფილ იქნას ელექტრორკალური ღუმელისთვის საჭირო სიმძლავრის უწყვეტი ელექტრომომარაგება. 
საღუმელე ტრანსფორმატორი აღჭურვილი იქნება ავარიულად დაღვრილი ზეთის შესაგროვებელი ტევადობით, რაც დაღვრილის შემთხვევაში გამორიცხავს ზეთის გავრცელების ალბათობას.   
[bookmark: _Toc134619154]წყალმომარაგება და ჩამდინარე წყლების არინება 
საწარმოს მოწყობის და ექსპლუატაციის ფაზებზე წყალმომარაგება მოხდება ქალაქის წყალსადენის ქსელიდან, ხოლო ჩამდინარე წყლები ჩაშვებული იქნება ქალაქის საკანალიზაციო კოლექტორში.

ფეროშენადნობთა საწარმოს მოწყობის პროცესში წყლის გამოყენება მოხდება სასმელ-სამეურნეო მიზნით და მშენებლობის პროცესში წარმოქმნილი ამტვერების საწინააღმდეგოდ.
საწარმოს ტერიტორიაზე მშენებლობის პროცესი დასაქმებული პერსონალის მაქსიმალური რაოდენობა შეადგენს 20 ადამიანს, ხოლო სამშენებლო სამუშაო პერიოდი შეიძლება გაგრძელდეს 0.5-1.0 წელი. იმის გავითვალისწინებთ, რომ ერთ ადამიანზე საჭირო წყლის რაოდენობა შეადგენს 45 ლ/დღღ-ს, მშენებლობის ფაზაზე სასმელ-სამეურნეო დანიშნულებით გამოყენებული წყლის მაქსიმალური რაოდენობა იქება:
30 x 45=1.35 მ3/დღღ
1.35 მ3/დღღ x 300 დღე =405.0 მ3
მშენებლობის პროცესში წარმოქმნილი ჩამდინარე წყლების ჩაშვება ხდება ქალაქის საკანალიზაციო კოლექტორში და შესაბამისად ზედაპირული წყლის ობიექტში ჩაშვებას ადგილი არ ექნება.   
აღსანიშნავია, რომ წყლის რაოდენობა დათვლილია დღე-ღამურ მაქსიმალურ გამოყენებაზე, თუმცა გამომდინარე იქიდან რომ სამშენებლო სამუშაოები ძირითადად წარიმართება დღის საათებში წყლის რაოდენობა იქნება შედარებით ნაკლები.
რაც შეეხება მშენებლობის ეტაპზე ამტვერების საწინააღმდეგოდ გამოყენებულ წყალს, მისი გამოყენება მოხდება მხოლოდ საჭიროებისამებრ გარემოში მტვრის გავრცელების საწინააღმდეგოდ, გამოყენებული წყლის რაოდენობა დაახლოებით იქნება 30-35 მ3/წ. 
აქედან გამომდინარე შეგვიძლია აღვნიშნოთ რომ მშენებლობის 1 წლიან პერიოდში გამოყენებული წყლის მაქსიმალურმა რაოდენობამ შეიძლება შეადგინოს: 440 მ3/წელ. 

[bookmark: _Toc134619156]ექსპლუატაციის ეტაპი
შპს ,,გეო ენერჯი“ -ის მიერ ფეროშენადნობთა წარმოების პროცესში წყლის გამოყენება მოხდება საწარმოო მიზნებისთვის - ღუმელებისა და ტრანსფორმატორების გაცივებისთვის და სასმელ-სამეურნეო მიზნით. უშუალოდ ტექნოლოგიურ ციკლში წყლის გამოყენება საჭირო არ არის. 
როგორც ტექნიკური ასევე სასმელ-სამეურნეო დანიშნულებით გამოყენებული იქნება ქ. თბილისის წყალსადენის წყალი.  
როგორც 4.2.4. პარაგრაფშია მოცემული, გამაგრილებელი წყლის ბრუნვითი წყალმომარაგების სისტემის მოცულობა შეადგენს 180 მ3-ს, ხოლო წყლის დანაკარგი 20 მ3/დღღ-ს. წელიწადში 365 დღის განმავლობაში საჭირო წყლის რაოდენობა შეადგენს 7 480  მ3/წელს.    
გარდა აღნიშნულისა, საწარმოში წყლის გამოყენება საჭირო იქნება ხანძარსაწინააღმდეგო მიზნებისათვის, ნარგავების მოსარწყავად და მშრალ ამინდებში ამტვერების საწინააღმდეგო ღონისძიებებისათვის. სულ ამ დანიშნულებით საჭირო წყლის მაქსიმალური რაოდენობა იქნება დაახლოებით 900-1000 მ3/წელ. 
აღნიშნულის გათვალისწინებით, სულ საწარმოსათვის საჭირო ტექნიკური წყლის რაოდენობა იქნება  8 480 მ3/წელ.  სახანძრო დანიშნულების და ტერიტორიის მოსარწყავად საჭირო წყლის აღება მოხდება ტერიტორიაზე დაგეგმილი ნედლი წყლის სამარაგო რეზერვუარიდან.   
სასმელ-სამეურნეო დანიშნულებით წყალი გამოიყენება საოფისე შენობაში და სანიტარულ კვანძებში მომსახურე პერსონალის მოთხოვნების დასაკმაყოფილებლად. სულ საწარმოს ტერიტორიაზე დასაქმებული პერსონალის მაქსიმალური რაოდენობა შეადგენს 104  ადამიანს, ხოლო წელიწადში სამუშაო დღეების მაქსიმალური რაოდენობა 365 დღეს. თუ გავითვალისწინებთ, რომ ერთ მომუშავეზე საჭირო წყლის რაოდენობა შეადგენს 45 ლ/დღღ-ს, სასმელ-სამეურნეო დანიშნულებით გამოყენებული წყლის მაქსიმალური რაოდენობა იქება:
104 x 45 = 4.68 მ3/დღღ x 365 = 1708.2 მ3/წელ
შესაბამისად, წლის განმავლობაში კომპანიის მიერ მოხმარებული წყლის ჯამური ოდენობა (როგორც ტექნიკური, ისე სასმელ-სამეურნეო დანიშნულებით) შეადგენს: 
8 480 + 1708.2  = 10 188.2 მ3/წელ - ს.
სამეურნეო-საყოფაცხოვრებო ჩამდინარე წყლები ჩაშვებული იქნება ქ. თბილისის საკანალიზაციო კოლექტორში შპს „ჯორჯიან უოთერ ენდ ფაუერი“-ს მიერ გაცემული ტექნიკური პირობების შესაბამისად.
პროექტის მიხედვით, საწარმოს ტერიტორიაზე სანიაღვრე წყლების დაბინძურების წყაროები წარმოდგენილი არ იქნება, კერძოდ: ტერიტორიაზე საწვავის სამარაგო რეზერვუარები არ იქნება განთავსებული ხოლო ზეთების და სხვა საპოხი მასალები და მათი ნარჩენებისათვის საწარმოო შენობაში გამოყოფილი იქნება შესაბამისი სათავსები. გარდა აღნიშნულისა, ნედლეულის, მზა პროდუქციის და ნარჩენების (მათ შორის წიდის) განთავსება დაგეგმილია საწარმოო შენობის ფარგლებში გამოყოფილ უბნებზე. 
აღნიშნულიდან გამომდინარე, საწარმოს ტერიტორიაზე სანიაღვრე წყლების დაბინძურების წყაროები წარმოდგენილი არ იქნება.

საწარმოს ექსპლუატაციის პროცესში ადგილი ექნება სხვადასხვა რაოდენობის, როგორც სახიფათო, ასევე არასახიფათო ნარჩენების წარმოქმნა. 
საწარმოს ექსპლუატაციის პროცესში წარმოქმნილი ნარჩენებიდან რაოდენობრივი თვალსაზრისით აღსანიშნავია: წიდა (10.08.09) დაახლოებით 16 800 ტონა წელიწადში და მტვერდამჭერი ფილტრებიდან მიღებული მტვერი (კოდით 10.08.15 ან 10.08.16) 2800 ტონა წელიწადში. გზშ-ს ფაზაზე დაგეგმილია წიდის და მტვრის ნიმუშების ლაბორატორიული გამოკვლევები და საქართველოს გარემოს დაცვისა და სოფლის მეურნეობის სამინისტროსთან შეთანხმებით, საბოლოოდ განისაზღვრება აღნიშნული ნარჩენების სახიფათო თუ არასახიფათო ნარჩენებზე მიკუთვნების საკითხი.         
ექსპლუატაციის პროცესი წარმოქმნილი წიდის განთავსება გათვალისწინებული საწარმოს ტერიტორიაზე ამისათვის სპეციალურად გამოყოფილ ტერიტორიაზე, ხოლო მტვერი განთავსდება ბიგ-ბეგებში და დასაწყობდება ამისათვის სპეციალურად გამოყოფილ სათავსში. 
ექსპლუატაციაში გაშვების საწყის ეტაპზე დაგეგმილია წიდის და მტვრის ნიმუშების ლაბორატორიული გამოკვლევები და შემდგომი მართვა მოხდება კვლევის შედეგების მიხედვით.  
იმ შემთხვეაში თუ წიდა და მტვერი არ ჩაითვლება  სახიფათო ნარჩენად, შემდგომი გამოყენების მიზნით (წიდის გამოყენება ხდება ბეტონის სამშენებლო მასალების წარმოებაში შემავსებლის სახით) ტერიტორიიდან გატანილი იქნება შპს „გრუპი“-ს (ს/კ 404466387) მიერ. შესაბამისად წიდის საწარმოს ტერიტორიაზე დაგროვება და ამისათვის დამატებითი ტერიტორიების გამოყენება საჭირო არ იქნება.  
თუ წიდა და მტვერი ჩაითვლება სახიფათო ნარჩენებად, ნარჩენების მათვის გეგმის მიხედვით, მათი გადაცემა მოხდება შესაბამის კონტრაქტორზე. 
ექსპლუატაციის პროცესში მოსალოდნელი სახიფათო ნარჩენებიდან აღსანიშნავია: 
· ინდუსტრიული და სატრანსპორტო ზეთების ნარჩენები;(12 01 10*; 13 01 11*;13 02 06*;);
· სახიფათო ნივთიერებებით დაბინძურებული შესაფუთი მასალა(15 01 10*);
· აბსორბენტები, ფილტრის მასალები, ზეთებით დაბინძურებული ქსოვილების ნარჩენები (15 02 02*).
საწარმოს ტერიტორიაზე ნარჩენების შეგროვება მოხდება სეგრეგირებული შეგროვების მეთოდით, რისთვისაც განთავსებული იქნება შესაბამისი მარკირების მქონე კონტეინერები. სახიფათო ნარჩენების დროებითი დასაწყობებისათვის გამოყოფილი იქნება საჭირო ფართობის და აღჭურვილობის მქონე სასაწყობო სათავსი.   
საყოფაცხოვრებო ნარჩენების ტერიტორიიდან გატანა მოხდება ადგილობრივ მუნიციპალურ სამსახურთან გაფორმებული ხელშეკრულების საფუძველზე, ხოლო სხვა არასახიფათო ნარჩენების მართვა მოხდება ნარჩენების მართვის გეგმით განსაზღვრული კომპანიების საშუალებით.  
საწარმოს მოწყობის და ექსპლუატაციის ფაზებზე მოსალოდნელი ნარჩენების მართვის გეგმა შეთანხმებული იქნება საქართველოს გარემოს დაცვისა და სოფლის მეურნეობის სამინისტროსთან.       

საწარმოს მოწყობის ფაზაზე, დროებითი სამუშაო ადგილზე, დასაქმებულთა რაოდენობა დაახლოებით იქნება 30 კაცი. სამუშაოების მაქსიმალური ხანგრძლივობა შეადგენს 1 წელს
ექსპლუატაციის ფაზაზე, საწარმო იმუშავებს წელიწადში 365 დღის (8760 საათი) განმავლობაში 24 საათიანი და 3 ცვლიანი რეჟიმით (ცვლის ხანგრძლივობა 8 საათი). დასაქმებულთა რაოდენობა იქნება 104 ადამიანი. ტექნიკურ-ეკონომიკური დასაბუთების მიხედვით, დასაქმებულთა საშუალო ხელფასი განსაზღვრულია 1000-2000 ლარამდე.
საწარმოო პროცესის დაწყებამდე 3 თვით ადრე,  დასაქმების მსურველთათვის, განცხადებები განთავსდება, ადგილობრივი გამგეობის საინფორმაციო დაფაზე და  ახლო მდებარე საზოგადოებრივი თავშეყრის ადგილებზე, სურვილის შემთხვევაში, კომპანიას შეუძლია დაასაქმოს 50 ადგილობრივი მცხოვრები. შპს „გეო ენერჯი“ უზრუნველყოფს დასაქმების მსურველების გადამზადებას ქ. რუსთავში მდებარე ანალოგიურ საწარმოებში.  ასევე ტექნიკური, უსაფრთხოების სპეციალისტები ჩაუტარებს ინსტრუქტაჟს პირადი და საწარმოო უსაფრთხოების საკითხებზე და საწარმოში მუშაობის პრინციპებს. საწარმოში დასაქმებული ყველა თანამშრომელი უზრუნველყოფილი იქნება სპეც ტანსაცმლით და ინდივიდუალური დაცვის საშუალებებით  და კვებით. 

[bookmark: _Toc134619159]საწარმოს მოწყობის სამუშაოების მოკლე მიმოხილვა 
საწარმოო ინფრასტრუქტურის მოსაწყობად გამოყენებულია არსებული შენობა, რომელსაც ჩაუტარდა რეაბილიტაცია/რეკონსტრუქციის სამუშაოები. ამასთანავე ტერიტორიაზე მოწყობილია  მსუბუქი კონსტრუქციის 2 შენობა. დღეისათვის საწარმოში მიმდინარეობს ტექნოლოგიური დანადგარ მოწყობილობის მონტაჟი.   
საწარმოს  მოწყობისათვის დაგეგმილი სამუშაოების მცირე მოცულობების გათვალისწინებით, ტერიტორიაზე სამშენებლო ინფრასტრუქტურა მოწყობილი არ არის. სამშენებლო მასალების (ბეტონის ხსნარი, ლითონკონსტრუქციები, დანადგარ მოწყობილობა და სხვა) შემოტანა ხდება  მზა სახით.  დასაქმებული პერსონალისათვის მოწყობილია მხოლოდ ერთი კონტეინერული ტიპის სათავსი. 
სამუშაოების შესასრულებლად გამოყენებული იქნება  შემდეგი ტექნიკა და სატრანსპორტო საშუალებები:  
	№
	დასახელება
	რაოდენობა

	1. 
	სატვირთო მანქანები (ავტოთვითმცლელები)
	2

	2. 
	ბეტონმზიდი
	2

	3. 
	ექსკავატორი 
	1

	4. 
	ამწე 
	1

	5. 
	შედუღების პოსტი
	2


სამუშაოების დაწყებამდე ტერიტორიიდან გატანილია არსებული სამშენებლო ნარჩენები. როგორც ზემოთ აღნიშნა ტერიტორიაზე არ არსებობს მცენარეული საფარი და ნიადაგის ნაყოფიერი ფენა. სამუშაოების დამთავრების შემდეგ დაგეგმილია ტერიტორიის რეკულტივაციის და გამწვანების სამუშაოების შესრულება. მწვანე ზოლის მოწყობა დაგეგმილია საწარმოს ტერიტორიის აღმოსავლეთის და ჩრდილო აღმოსავლეთის პერიმეტრზე.    

[bookmark: _Toc134619160]გარემოზე მოსალოდნელი ზემოქმედებების შეფასება
[bookmark: _Toc134619161]გზშ-ის მეთოდოლოგიის ზოგადი პრინციპები
წინამდებარე თავში წარმოდგენილია საწარმოს ექსპლუატაციის პროცესში გარემოზე მოსალოდნელი ზემოქმედების შეფასება. ბუნებრივ თუ სოციალურ გარემოში მოსალოდნელი ცვლილებების შესაფასებლად შეგროვდა და გაანალიზდა ინფორმაცია საწარმოს სავარაუდო ზეგავლენის არეალის არსებული მდგომარეობის შესახებ. მოპოვებული ინფორმაციის საფუძველზე განისაზღვრა გარემოში მოსალოდნელი ცვლილებების სიდიდე, გამოვლინდა ამ ზემოქმედების მიმღები ობიექტები - რეცეპტორები და შეფასდა მათი მგრძნობელობა, რაც აუცილებელია ზემოქმედების მნიშვნელოვნების განსაზღვრისთვის.
საქმიანობის ბუნებრივ და სოციალურ გარემოზე ზემოქმედების შეფასებისას გამოყენებული იქნა შემდეგი სქემა:
· I საფეხური - ზემოქმედების ძირითადი ტიპებისა და კვლევის ფორმატის განსაზღვრა საქმიანობის ზოგადი ანალიზის საფუძველზე იმ ზემოქმედების განსაზღვრა, რომელიც შესაძლოა მნიშვნელოვანი იყოს მოცემული ტიპის საწარმოებისთვის.
· II საფეხური - გარემოს ფონური მდგომარეობის შესწავლა - არსებული ინფორმაციის მოძიება და ანალიზი იმ რეცეპტორების გამოვლენა, რომლებზედაც მოსალოდნელია საქმიანობის ზეგავლენა, რეცეპტორების სენსიტიურობის განსაზღვრა.
· III საფეხური - ზემოქმედების დახასიათება და შეფასება ზემოქმედების ხასიათის, ალბათობის, მნიშვნელოვნებისა და სხვა მახასიათებლების განსაზღვრა რეცეპტორის სენსიტიურობის გათვალისწინებით, გარემოში მოსალოდნელი ცვლილებების აღწერა და მათი მნიშვნელოვნების შეფასება.
· IV საფეხური - შემარბილებელი ზომების განსაზღვრა მნიშვნელოვანი ზემოქმედების შერბილების, თავიდან აცილების ან მაკომპენსირებელი ზომების განსაზღვრა.
· V საფეხური - ნარჩენი ზემოქმედების შეფასება შემარბილებელ ღონისძიებების განხორციელების შემდეგ გარემოში მოსალოდნელი ცვლილების სიდიდის განსაზღვრა.
· IV საფეხური - მონიტორინგის და მენეჯმენტის სტრატეგიების დამუშავება
შემარბილებელი ღონისძიებების ეფექტურობის მონიტორინგი საჭიროა იმის უზრუნველსაყოფად, რომ ზემოქმედებამ არ გადააჭარბოს განსაზღვრულ მნიშვნელობებს, დადასტურდეს შემარბილებელი ზომების ეფექტურობა, ან გამოვლინდეს მაკორექტირებელი ზომების საჭიროება.

[bookmark: _Toc134619162]ზემოქმედების რეცეპტორები და მათი მგრძნობელობა
გზშ-ს ანგარიშის მოცემული თავის ფარგლებში, შეჯერდა ზემოთ წარმოდგენილი ინფორმაცია, რის საფუძველზეც დადგინდა საქმიანობით გამოწვეული ზეგავლენის წყაროები, სახეები, ობიექტები და მოხდა გარემოს მდგომარეობის რაოდენობრივი და ხარისხობრივი მახასიათებლების ცვლილებების პროგნოზირება. აღნიშნულის შემდგომ გაადვილდა განსახილველი ობიექტის კონკრეტული და ქმედითუნარიანი გარემოსდაცვითი ღონისძიებების შემუშავება.
გარემოზე ზემოქმედების შესაფასებლად მშენებლობისა და ექსპლუატაციის ფაზებისთვის დადგინდა ძირითადი ზემოქმედების ფაქტორები, მოსალოდნელი ზემოქმედების შეფასება მოხდა შემდეგი კლასიფიკაციის შესაბამისად:
· ხასიათი - დადებითი ან უარყოფითი. პირდაპირი ან ირიბი;
· სიდიდე - ძალიან დაბალი. დაბალი. საშუალო. მაღალი ან ძალიან მაღალი
· მოხდენის ალბათობა - დაბალი. საშუალო ან მაღალი რისკი;
· ზემოქმედების არეალი - სამუშაო უბანი. არეალი ან რეგიონი;
· ხანგრძლივობა - მოკლე და გრძელვადიანი;
· შექცევადობა - შექცევადი ან შეუქცევადი. 
ზემოქმედება ძირითადად რაოდენობრივად განისაზღვრა, ამა თუ იმ გარემო ობიექტებისთვის, რომელთათვისაც დადგენილია ხარისხობრივი ნორმები. ზემოქმედება ხარისხობრივად შეფასდა, მისი მახასიათებლებისა და წინასწარ შემუშავებული კრიტერიუმების გათვალისწინებით.
ქვემოთ მოცემულია თითოეულ ბუნებრივ და სოციალურ რეცეპტორზე ზემოქმედების შესაფასებლად შემოღებული კრიტერიუმები; ზემოქმედების დახასიათება; შესაბამისი შემარბილებელი ღონისძიებების ჩამონათვალი; შემოღებული კრიტერიუმების გამოყენებით ზემოქმედების მნიშვნელოვნების და მასშტაბების დადგენა შემარბილებელი ღონისძიებების გატარებამდე და გატარების შემდგომ.
საწარმოს ტერიტორიის მაღალი ანთროპოგენური დატვირთვის და სამშენებლო სამუშაოების მცირე მოცულობებიდან გამომდინარე დაგეგმილი საქმიანობის განხორცილების პროცესში გარემოს ზოგიერთ რეცეპტორზე ზემოქმედება მოსალოდნელი არ არის და შესაბამისად ამ რეცეპტორებზე ზემოქმედების შეფასება საჭიროებას არ წარმოადგენს. განხილვიდან ამოღებული ზემოქმედებები და  საფუძვლები იხილეთ ცხრილში 4.2.1.
ცხრილი 4.2.1.  
	ზემოქმედების სახე
	განხილვიდან ამოღების საფუძველი

	მიწის საკუთრება და გამოყენება
	საწარმოს მოსაწყობად შერჩეული 4003 მ2 ფართობის მქონე ტერიტორია წარმოადგენს შპს „გეო ენერჯი“-ს საკუთრებას (საჯარო რეესტრის ამონაწერი თან ერთვის სკოპინგის ანგარიშს). ტერიტორია მდებარეობს ქ. თბილისში, ქვემო ფონიჭალის დასახლების მიმდებარე ტერიტორიაზე არსებულ სამრეწველო ზონაში.  საკუთრივ საპროექტო ტერიტორია ადრეულ წლებში გამოყენებული იყო საწარმოო ობიექტის ექსპლუატაციისათვის და შესაბამისად ხასიათდება მაღალი ანთროპოგენური დატვირთვით. ახალი საწარმოს ინფრასტრუქტურის განთავსება მოხდება არსებულ საწარმოო დანიშნულების შენობაში, რომელსაც ჩაუტარდება სარეაბილიტაციო და სარეკონსტრუქციო სამუშაოები.
ყოველივე აღნიშნულიდან გამომდინარე მიწის საკუთრებასა და გამოყენების პირობებზე ზემოქმედებას ადგილი არ ექნება.

	დაცული ტერიტორიები
	საპროექტო ტერიტორი მდებარეობს ქ. თბილისის ფარგლებში, სამრეწველო ზონის ტერიტორიაზე და დიდი მანძილითაა დაცილებული დაცული ტერიტორიების საზღვრებიდან. შესაბამისად დაცული ტერიტორიების ბიოლოგიურ გარემოზე ზემოქმედების რისკი პრაქტიკულად არ არსებობს.  

	ტრანსსასაზღვრო ზემოქმედება
	დაგეგმილი საქმიანობის სპეციფიკის და განხორციელების ადგილის მდებარეობის გათვალისწინებით ტრანსსასაზღვრო ზემოქმედების რისკი არ არის მოსალოდნელი;

	ისტორიულ-კულტურული მემკვიდრეობის ძეგლებზე ზემოქმედება
	როგორც აღინიშნა, საპროექტო ტერიტორია ადრე გამოყენებული სამრეწველო საწარმოს ექსპლუატაციისათვის და შესაბამისად ადგილი აქვს მაღალ ანთროპოგენურ დატვირთვას. პროექტის მიხედვით, ახალი საწარმოს ტექნოლოგიური დანადგარების განთავსება დაგეგმილია არსებულ საწარმოო დანიშნულების შენობაში, რომელსაც ჩაუტარდება რეაბილიტაცია. შესაბამისად, ტერიტორიაზე დიდი მოცულობის მიწის სამუშაოების  შესრულება საჭიროებას არ არსებობს და არქეოლოგიური ძეგლების გვიანი აღმოჩენის რისკი მინიმალურია.    

	ზემოქმედება ბიოლოგიურ გარემოზე
	საპროექტო ტერიტორია მდებარეობს სამრეწველო ზონაში, ხოლო საკუთრივ ახალი საწარმოსათვის შერჩეული მიწის ნაკვეთი გამოირჩევა მაღალი ანთროპოგენური დატვირთვით. ტერიტორიაზე მცენარეული საფარი წარმოდგენილია ეკალბარდების და მაყვლის ბუჩქების სახით ფიქსირდება საევე თვით აღმოცენებული რამდენიმე ძირი ლეღვის ხე, ხოლო  ნიადაგის ნაყოფიერი ფენა პრაქტიკულად არ არსებოს. მაღალი ანთროპოგენური დატვირთვიდან გამომდინარე ცხოველთა ველური ბუნების  სახეობების აქ მოხვედრის რისკი მინიმალურია. 
აღნიშნულის გათვალისწინებით, დაგეგმილია საქმიანობის განხორციელების პროცესში,  ბიოლოგიურ გარემოზე ზემოქმედების რისკი მინიმალურია.       

	ზემოქმედება გეოლოგიურ გარემოზე 
	საწარმოს ტერიტორიაზე საშიში გეოდინამიკური პროცესების ნიშნები დაფიქსირებული არ არის და თუ გავითვალისწინებთ, რომ დაგეგმილი საქმიანობა არ ითვალისწინებს დიდი მოცულობის მიწის სამუშაოებს საწარმოს მოწყობის ფაზაზე გეოდინამიკური პროცესების გააქტიურების რისკი პრაქტიკულად არ არსებობს. 
საწარმოში დაგეგმილი ტექნოლოგიური პროცესებიდან გამომდინარე გეოლოგიურ გარემოზე ზემოქმედების რისკი პრაქტიკულად გამორიცხულია.  

	ზემოქმედება ზედაპირულ წყლებზე
	საპროექტო საწარმოს ტექნიკური და სასმელ-სამეურნეო წყლით მომარაგება დაგეგმილია ქ. თბილისის წყალსადენს წყლით, ხოლო სამეურნეო-ფეკალური ჩამდინარე წყლების ჩაშვება მოხდება ქალაქის საკანალიზაციო კოლექტორში. 
აღსანიშნავია, რომ  ფეროშენადნობთა წარმოების პროცესში წყლის გამოყენება ხდება მხოლოდ სადნობი ღუმელისა და ტრანსფორმატორის გაგრილებისთვის, რისთვისაც გათვალისწინებულია ბრუნვითი წყალმომარაგების სისტემის მოწყობა. გამომდინარე აღნიშნულიდან საწარმოს ექსპლუატაციის პროცესში საწარმოო ჩამდინარე წყლების წარმოქნას ადგილი არ ექნება. 
პროექტის მიხედვით, საწარმოს ტერიტორიაზე სანიაღვრე წყლების დაბინძურების წყაროები წარმოდგენილი არ იქნება, კერძოდ: ტერიტორიაზე საწვავის სამარაგო რეზერვუარები არ იქნება განთავსებული ხოლო ზეთების და სხვა საპოხი მასალები და მათი ნარჩენებისათვის საწარმოო შენობაში გამოყოფილი იქნება შესაბამისი სათავსები. გარდა აღნიშნულისა, ნედლეულის და ნარჩენების (წიდა და მტვერი) განთავსებული იქნება საწარმოო შენობაში გამოყოფილ უბნებზე და ტერიტორიაზე დასაწყობება გათვალისწინებული არ აირის. შესაბამისად სანიაღვრე წყლების დაბინძურების რისკი არის მინიმალური.
ყოველივე აღნიშნულიდან გამომდინარე, საწარმოს ექსპლუატაციის პროცესში ზედაპირულ წყლებზე ზემოქმედების რისკი პრაქტიკულად არ არსებობს. 

	ზემოქმედება მიწისქვეშა წყლებზე
	საწარმოს ტერიტორიის ძირითადი ნაწილი, რომელიც გამოყენებული იქნება ტექნოლოგიური პროცესების წარმოებისათვის დაფარული იქნება მყარი საფარით (ასფალტი, ბეტონი). ამასთანავე თუ გავითვალისწინებთ, რომ საპროექტო ტერიტორია მიწისქვეშა წყლების დგომის მაღალი ნიშნულებით არ გამოირჩევა, მიწისქვეშა წყლებს ხარისხზე ნეგატიური ზემოქმედების რისკი მინიმალურია. 

0. [bookmark: _Toc134552870][bookmark: _Toc134619164]მოწყობის ეტაპი
ატმოსფერული ჰაერის შესაძლო დაბინძურების ხარისხის შეფასებისათვის გამოყენებულია მიდგომა, სადაც გათვალისწინებულია ტიპიური სამშენებლო ტექნიკის ფუნქციონირება.
აღნიშნულ სამუშაოთა ნუსხიდან შეფასებულია და გაანგარიშებულია მოსალოდნელი ემისიები ატმოსფერულ ჰაერში ისეთი ტექნოლოგიური პროცესებიდან, როგორიცაა მიწის სამუშაოების შესრულება. ამ ოპერაციების განხორციელებისათვის გათვალისწინებულია მთელი რიგი მანქანა-მექანიზმების ექსპლუატაცია  და სხვა საჭირო მატერიალური რესურსების გამოყენება. 
გამომდინარე ზემოთაღნიშნულიდან იდენტიფიცირებულია დაბინძურების შემდეგი ძირითადი წყაროები:  ექსკავატორი და თვითმცლელები. ეს მექანიზმები მუშაობენ საწვავის გამოყენებით და მათი გამონაბოლქვი შეფასებულია საექსპლუატაციო სიმძლავრის მიხედვით.
გზშ-ს პროცესში ჩატარებული გაბნევის ანგარიშის ანალიზმა აჩვენა, რომ მაქსიმალური კონცენტრაციების ფორმირების მაჩვენებლები არც ერთ საკონტროლო წერტილში არ აჭარბებს დადგენილ ნორმებს. 

0. [bookmark: _Toc134552879][bookmark: _Toc134619165]ექსპლუატაციის ეტაპი
ფეროშენადნობებს საწარმოს ექსპლოატაციის პროცესში მოსალოდნელია ქვემოთ მოყვანილი მავნე ნივთიერებების ემისია, რომელთა მაქსიმალური ერთჯერადი და საშუალო დღეღამური ზღვრულად დასაშვები კონცენტრაციები [3] მოცემულია ცხრილში.
ცხრილში 4.3.2.1. მავნე ნივთიერებათა ზღვრულად დასაშვები კონცენტრაციები
	კოდი
	მავნე ნივთიერების დასახელება
	ზღვრულად დასაშვები კონცენტრაცია მგ/მ3
	საშიშროების კლასი

	
	
	მაქსიმალური ერთჯერადი
	საშუალო დღე- ღამური
	

	101
	ალუმინის ოქსიდი
	-
	0,01
	2

	123
	რკინის ოქსიდი
	0,04
	-
	3

	128
	კალციუმის ოქსიდი
	-
	-
	0,3 სუზდ

	133
	კადმიუმი
	-
	0,0003
	1

	138
	მანგანუმის ოქსიდი
	0,4
	0,05
	3

	143
	მანგანუმი და მისი ნაერთები
	0,1
	0,001
	2

	146
	სპილენძი
	-
	0,002
	2

	164
	ნიკელი
	-
	0,001
	2

	184
	ტყვია
	0,001
	0,0003
	1

	207
	თუთია
	-
	0,05
	3

	301
	აზოტის დიოქსიდი
	0,2
	0,1
	3

	304
	აზოტის ოქსიდი
	0,4
	-
	3

	330
	გოგირდის დიოქსიდი
	0,35
	0,125
	3

	337
	ნახშირბადის ოქსიდი
	5
	3
	4

	342
	აირადი ფტორიდები
	0,02
	0,014
	2

	344
	ძნელად ხსნადი ფტორიდები
	0,2
	0,03
	2

	2754
	ნაჯერი ნახშირწყალბადები
	1
	-
	4

	2902
	შეწონილი ნაწილაკები
	0,5
	0,15
	3

	2907
	არაორგანული მტვერი: SiO2 >70%
	0,15
	0,05
	3

	2908
	არაორგანული მტვერი(70-20% SiO2)
	0,3
	0,1
	3


გაანგარიშების შედეგების ანალიზით ირკვევა. რომ საწარმოს ექსპლუატაციის პროცესში მიმდებარე ტერიტორიების ატმოსფერული ჰაერის ხარისხი უახლოესი საცხოვრებელი სახლების და ასევე 500 მ-ნი ნორმირებული ზონის მიმართ არ გადააჭარბებს კანონმდებლობით გათვალისწინებულ ნორმებს. ამდენად. საწარმოს ფუნქციონირება საშტატო რეჟიმში არ გამოიწვევს ჰაერის ხარისხის გაუარესებას.  
ჩატარებული გაანგარიშებებისა და პროგრამული მოდელირების შედეგების მიხედვით ფეროშენადნობების საწარმოს მოწყობის და ექსპლუატაციის ფაზებზე 500 მ-იანი ნორმირებული ზონის და უახლოესი საცხოვრებელი  ზონების საზღვრებზე ატმოსფერულ ჰაერში მავნე ნივთიერებათა ზენორმატიულ გავრცელებას ადგილი არ ექნება.

[bookmark: _Toc134619166]ნარჩენი ზემოქმედება 
საწარმოს მოწყობის და ექსპლუატაციის ფაზებზე ნაკლებად მოსალოდნელია ნარჩენი ზემოქმედების მასშტაბურობა საქმიანობიდან და საწარმოს განთავსების ადგილმდებარეობიდან გამომდინარე.
ყველა ნეგატიური ზემოქმედებების მასშტაბების შემცირება შესაძლებელი იქნება გზშ-ს ანგარიშში წარმოდგენილი შემარბილებელი ღონისძიებების ეფექტურად გატარების და გარემოსდაცვითი მონიტორინგის პირობებში. საერთო ჯამში ნარჩენი ზემოქმედებების ნეგატიური მასშტაბები არ იქნება საშუალოზე მაღალი და ნაკლებად მოსალოდნელია გარემოს ცალკეული ობიექტების შეუქცევადი ცვლილება.

[bookmark: _Toc134619167]კუმულაციური ზემოქმედება 
შპს „გეო ენერჯი“-ს საწარმო განთავსებული იქნება ქვემო ფონიჭალის დასავლეთ საზღვარზე, ადრე არსებული სამრეწველო საწარმოს ტერიტორიაზე. საწარმოს ტერიტორიის მიმდებარე არეალში წარმოდგენილია სხვადასხვა პროფილის საწარმოები, მათ შორის: „კლინტექი“, შპს „4მ+“, შპს „ნუტრიმაქსი“, შპს „ჯორჯიან პრინტი“, შპს „თბილქალაქხეტყე“, შპს „ევრაზ სტილი“, შპს „სანი“ და სხვა. აქვე უნდა აღინიშნოს, რომ საწარმოს მიმდებარე 500 მ-იან ზონაში, შპს „გეო ენერჯი“-ს საქმიანობის მსგავსი საქმიანობის მქონე საწარმოები წარმოდგენილი არ არის. 
აღსანიშნავია, რომ საწარმოს განთავსების მიმდებარე ტერიტორიებზე სხვა რაიმე ობიექტის სამშენებლო სამუშაოები არ მიმდინარეობს და შესაბამისად მოწყობის ეტაპზე გარემოზე კუმულაციური ზემოქმედება მოსალოდნელი არ არის.     
დაგეგმილი საქმიანობის სპეციფიკის გათვალისწინებით, ექსპლუატაციის ფაზაზე კუმულაციური ზემოქმედების რისკებიდან მოსალოდნელია:
· ზემოქმედება ატმოსფერულ ჰაერის ხარისხზე;
· ზემოქმედება აკუსტიკურ ფონზე,
· ზემოქმედება სატრანსპორტო ნაკადებზე.   
ზემოქმედება ატმოსფერული ჰაერის ხარისხზე:  
ექსპლუატაციის ფაზაზე ატმოსფერული ჰაერის ხარისხზე ზემოქმედების შეფასება შესრულებულია საწარმოს 500 მ-იანი ზონის ფარგლებში არსებული საწარმოების ემისიების გათვალისწინებით. გაანგარიშება შესრულებულია მეზობელი საწარმოების ყველა წყაროს ერთდროული ფუნქციონირების სცენარის გათვალისწინებით (რაც პრაქტიკაში ნაკლებად შესაძლებელია).
გაანგარიშების და პროგრამული მოდელირების შედეგების მიხედვით უახლოესი საცხოვრებელი ზონის და 500 მ-იანი ნორმირებული ზონის საზღვრებზე ატმოსფერული ჰაერის ხარისხი არ გადააჭარბებს კანონმდებლობით გათვალისწინებულ ნორმებს, კერძოდ: არაორგანული მტვრის  მაქსიმალური კონცენტრაცია ზდკ-ს წილებში უახლოესი საცხოვრებელი ზონის საზღვარზე იქნება 0.72, ხოლო 500 მ-იანი ნორმირებული ზონის საზღვარზე 0.290, ხოლო მანგანუმის და მისი ნაერთების კონცენტრაცია  საცხოვრებელი ზონის საზღვარზე 0.360, 500 მ-იანი ზონის საზღვარზე კი 0.370. სხვა ნივთიერებების კონცენტრაციები ბევრად ნაკლებია აღნიშნულ ნივთიერებებზე.  
ყოველიო ზემოთ აღნიშნულიდან გამომდინარე შეიძლება ითქვას, რომ საწარმოს ექსპლუატაციის პროცესში ატმოსფერული ჰაერის ხარისხზე კუმულაციური ზემოქმედება არ იქნება მაღალი და საცხოვრებელი ზონების საზღვრებზე მავნე ნივთიერებათა მიწისპირა კონცენტრაციები არ გადააჭარბებს ნორმირებულ მნიშვნელობებს. როგორც ზემოთ აღინიშნა მავნე ნივთიერებათა გაბნევის გაანგარიშება და პროგრამული მოდელირება შესრულებულია სამრეწველო ზონაში არსებული ყველა საწარმოს, ყველა გაფრქვევის წყაროს ერთდროული მუშაობის პირობებში, რაც ნაკლებად მოსალოდნელია და შესაბამისად ატმოსფერული ჰაერის ხარისხზე კუმულაციური ზემოქმედება იქნება შედარებით დაბალი, ვიდრე ეს გაანგარიშების შედეგებითაა მიღებული.    
ზემოქმედება აკუსტიკურ ფონზე: გაანგარიშების შედეგების მიხედვით, საწარმოს ექსპლუატაციის პროცესში უახლოესი საცხოვრებელი ზონის საზღვარზე ხმაურის გავრცელების დონეები არ გადააჭარბებს 28 დბა-ს, რაც მნიშვნელოვნად ნაკლებია საცხოვრებელი ზონებისათვის დადგენილი ღამის ნორმაზე (40 დბა). ამასთანავე გაანგარიშება შესრულებულია ხმაურწარმომქმნელი ყველა წყაროს ერთდროული მუშაობის პირობებში, რაც პრაქტიკაში ნაკლებად არის მოსალოდნელი. 
უშუალო სიახლოვეს არსებული საწარმო ობიექტების ფუქნციონირების პროცესში წარმოქმნილი ხმაურის კუმულაციური ზემოქმედების შეფასების მიზნით, საწარმოს ტერიტორიაზე ჩატარებული იქნა ინსტრუმენტალური გაზომვები, რის შედეგადაც საწარმოს ტერიტორიაზე ხმაურის გავრცელების საშუალო დონემ შეადგინა 52.8 დბა. აღნიშნული სიდიდე მიღებული იქნა ფონად და გაანგარიშება მოხდა საპროექტო საწარმოში სავარაუდოდ წარმოქმნილი მაქსიმალური ხმაურის დონის გათვალისწინებით. გაანგარიშების მიხედვით ხმაურის გავრცელების დონემ საწარმოს ტერიტორიაზე შეადგინა 49 დბა.   
შპს „გეო ენერჯი“-ს ხმაურწარმომქმნელი წყაროები განთავსებული იქნება დახურულ სათავსებში, ხოლო საცხოვრებელ ზონასა და საწარმოს შორის არსებობს სხვა საწარმოების შენობა ნაგებობები. აღნიშნული ჯამურად დაახლოებით 15-20 დბა-თი შეამცირებს ხმაურის გავრცელების დონეებს.   
ყოველივე ზემოთ აღნიშნულიდან გამომდინარე შეიძლება ითქვას, რომ საპროექტო საწარმოს ექსპლუატაციის პროცესი, ხმაურის გავრცელებასთან დაკავშირებით კუმულაციური ზემოქმედების რისკი მინიმალურია.    
ზემოქმედება სატრანსპორტო ნაკადებზე: საწარმოს მოწყობის პროცესში სჭირო სატრანსპორტო ოპერაციებისა მცირე რაოდენობებიდან (სამუშაოების პიკზე საჭირო იყო დღეში 2-3 სატრანსპორტო ოპერაციის შესრულება) გამომდინარე სატრანსპორტო ნაკადებზე კუმულაციური ზემოქმედების რისკი არ არის მაღალი. 
ნედლეულის და მზა პროდუქციის ტრანსპორტირებისათვის გამოყენებული იქნება როგორც საავტომობილო, ასევე სარკინიგზო ტრანსპორტი. გამომდინარე იქედან, რომ მზა პროდუქციის რეალიზაცია დაგეგმილია საზღვარგარეთის ქვეყნებში, მისი ტრანსპორტირებისათვის ძირითადად გამოყენებული იქნება სარკინიგზო ტრანსპორტი    
საწარმოს ნედლეულით მომარაგების მიზნით საჭირო სატრანსპორტო ოპერაციების რაოდენობა დღის განმავლობაში საშუალოდ იქნება 4 (გაანგარიშების მიხედვით 3.8), ხოლო მზა პროდუქციის ტრანსპორტირებისათვის 1.5. სულ მზა პროდუქციის და ნედლეულის ავტოტრანსპორტით ტრანსპორტირების შემთხევაში საჭირო იქნება საშუალოდ 5-6 (5.3) სატრანსპორტო ოპერაცია, რაც საწარმოს მიმდებარე ქუჩების და რუსთავის გზატკეცილის სატრანსპორტო ნაკადებზე მნიშვნელოვან ზემოქმედებას ვერ მოახდენს. 
საპროექტო საწარმოსა და თბილისი-რუსთავის საავტომობილო მაგისტრალს შორის არსებულ 600 მ სიგრძის საავტომობილო გზაზე, პროექტის მიზნებისათვის საჭირო სატრანსპორტო საშუალებებთან ერთად გადაადგილდება სხვა საწარმოების სატრანსპორტო საშუალებებიც. როგორც აღინიშნა შპს „გეო ენერჯი“-ს საწარმოსათვის საჭირო იქნება დღეში მაქსიმუმ 6 სატრანსპორტო ოპერაციის შესრულება და შესაბამისად სატრანსპორტო ნაკადებზე კუმულაციურ ზემოქმედებაზე საწარმოს წვლილი იქნება უმნიშვნელო 
საწარმოს ექსპლუატაციის პროცესი გარემოს სხვა ობიექტებზე  კუმულაციური ზემოქმედების რისკებთან დაკავშირებული არ იქნება, კერძოდ:  
ბიოლოგიურ გარემოზე კუმულაციური ზემოქმედება მოსალოდნელი არ არის, რადგან საწარმოს  ტერიტორიაზე მცენარეული საფარი წარმოდგენილი არ არის და მიმდებარე ტერიტორიების მაღალი ანთროპოგენური დატვირთვიდან გამომდინარე, ცხოველთა საბინადრო ადგილების თვალსაზრისით ნაკლებად ხელსაყრელია.   
საწარმოს ექსპლუატაციის პროცესში საწარმოო ჩამდინარე წყლების წარმოქმნას ადგილი არ ექნება, ხოლო სამეურნეო-საყოფაცხოვრებო ჩამდინარე წყლები ჩართული იქნება ქალაქის საკანალიზაციო კოლექტორში.  
საწარმოში დაგეგმილი ყველა ტექნოლოგიური პროცესი შესრულდება საწარმოო შენობაში. საწარმოო შენობაში მოხდება ასევე ნედლეულის, მზა პროდუქციის და ნარჩენების დასაწყობება, რაც გამორიცხავს დაბინძურებული სანიაღვრე წყლების წარმოქმნას და მიწისქვეშა წყლების ხარისხზე ზემოქმედებას. გამომდინარე აღნიშნულიდან, შიძლება ითქვას, რომ საწარმოს ექსპლუატაციის პროცესში წყლის გარემოზე კუმულაციური ზემოქმედება მოსალოდნელი არ  არის.  

[bookmark: _Toc134619168]გარემოზე ზემოქმედების შემარბილებელი ღონისძიებების გეგმა
პროექტის განხორციელების პროცესში მოსალოდნელი ზემოქმედების თავიდან აცილება და რისკის შემცირება შეიძლება მიღწეულ იქნას სარეაბილიტაციო სამუშაოების წარმოების და ექსპლუატაციის პროცესში საუკეთესო პრაქტიკის გამოცდილების გამოყენებით. შემარბილებელი ღონისძიებების ნაწილი გათვალისწინებულია პროექტის შემუშავებისას.
საქმიანობის განხორციელების პროცესში გარემოსდაცვითი რისკების შემარბილებელი ღონისძიებების წინასწარი მონახაზი შეჯამებულია ქვემოთ. გარემოსდაცვითი ღონისძიებების გატარებაზე პასუხისმგებლობა ეკისრება საქმიანობის განმახორციელებელ კომპანიას შპს „გეო ენერჯი“-ს.
შემარბილებელი ღონისძიებები შეიძლება დაიყოს შედეგ ჯგუფებად: 
· შემსუბუქების ღონისძიებები-პროექტის ნეგატიური ზეგავლენის შემცირება ან აღმოფხვრა;
· ოპტიმიზაციის ღონისძიებები-დადებითი ზემოქმედების გაძლიერება;
· საკომპენსაციო ღონისძიებები-ნეგატიური ზემოქმედების კომპენსაცია;
· ზედამხედველობის ღონისძიებები-გარემოს დაცვით და სოციალურ პრობლემებთან დაკავშირებულ ცვლილებებზე კონტროლი.



 
ცხრილი 5.1 შემარბილებელი ღონისძიებები საწარმოს მოწყობის ფაზაზე
	რეცეპტორი/
ზემოქმედება
	ზემოქმედების აღწერა
	ზემოქმედების მოსალოდნელი დონე 
	პირველადი წინადადება შემარბილებელი ღონისძიებების შესახებ

	ემისიები ატმოსფერული ჰაერში 
	· მიწის სამუშაოების და სატრანსპორტო ოპერაციების შედეგად წარმოქმნილი მტვერი;
· მანქანების, სამშენებლო ტექნიკის გამონაბოლქვი;
· სხვადასხვა დანადგარ-მექანიზმების გამონაბოლქვი;
· ნედლეულის შემოტანის შედეგად წარმოქმნილი მტვერი;
	საშუალო უარყოფითი
	· სატრანსპორტო საშუალებების და სამშენებლო ტექნიკის ექსპლუატაცია გარემოსდაცვითი სტანდარტების შესაბამისად;
· სატრანსპორტო საშუალებების სიჩქარის შეზღუდვა;
· მიწის სამუშაოების და ნაყარი ტვირთების მართვის პროცესში სიფრთხილის ზომების მიღებას, დაყრის სიმაღლეების შეზღუდვა;
· ღია ზედაპირების მორწყვა მტვრის წარმოქმნის თავიდან ასაცილებლად;
· ხმაურიანი სამუშაოებისთვის ნაკლებად სენსიტიური პერიოდის შერჩევა;
· გარემოს დაცვის სტანდარტების გათვალისწინების ვალდებულების დაწესება სამუშაოებში ჩართული კომპანიებისათვის;
· საჩივრების ქმედითუნარიანი ჟურნალის არსებობა;

	ხმაურის გავრცელება
	· მიწის სამუშაოების და სატრანსპორტო ოპერაციების შედეგად წარმოქმნილი ხმაური;
· სამშენებლო და სატრანსპორტო ოპერაციებით გამოწვეული ხმაური;
· დანადგარ-მექანიზმების მუშაობის შედეგად წარმოქმნილი ხმაური;
· ნედლეულის შემოტანის შედეგად წარმოქმნილი ხმაური;
	საშუალო უარყოფითი
	· სატრანსპორტო საშუალებების და სამშენებლო ტექნიკის ექსპლუატაცია გარემოსდაცვითი სტანდარტების შესაბამისად;
· უზრუნველყოფილი იქნება მანქანა-დანადგარების ტექნიკური გამართულობა. ყოველი სამუშაო დღის დაწყებამდე შემოწმდება მანქანა-დანადგარების ტექნიკური მდგომარეობა. სატრანსპორტო საშუალებები და ტექნიკა, რომელთა ხმაურის დონე იქნება მაღალი (ტექნიკური გაუმართაობის გამო) სამუშაო უბნებზე არ დაიშვებიან;
· სამშენებლო სამუშაოები იწარმოებს მხოლოდ დღის საათებში. ღამის საათებში სამუშაოების წარმოების გადაწყვეტილების მიღების შემთხვევაში მოსახლეობა ინფორმირებული იქნება აღნიშნულის შესახებ;
· საჭიროებისამებრ, პერსონალის უზრუნველყოფა დაცვის საშუალებებით;
· სატრანსპორტო საშუალებების სიჩქარის შეზღუდვა;
· ღია ზედაპირების მორწყვა მტვრის წარმოქმნის თავიდან ასაცილებლად;
· ხმაურიანი სამუშაოებისთვის ნაკლებად სენსიტიური პერიოდის შერჩევა;
· გარემოს დაცვის სტანდარტების გათვალისწინების ვალდებულების დაწესება სამუშაოებში ჩართული კომპანიებისათვის;

	ზემოქმედება წყლის გარემოზე
	· ნარჩენების/მასალების არასწორი მართვა;
· საწვავის/ზეთის დაღვრა;
· ჩამდინარე წყლების არასწორი მართვა;
	დაბალი უარყოფითი
	· მანქანა-დანადგარების გამართულ მდგომარეობაში ყოფნის უზრუნველყოფა საწვავის/ზეთის წყალში ჩაღვრის რისკის თავიდან ასაცილებლად;
· მასალებისა და ნარჩენების სწორი მენეჯმენტი;
· სამეურნეო-ფეკალური ჩამდინარე წყლების შესაგროვებელია ჰერმეტული ორმოების დაცლა შევსების მიხედვით. ორმოების დაცლა უნდა მოხდეს ადგილობრივი  მუნიციპალური სამსახურების მიერ, შესაბამისი ხელშეკრულების საფუძველზე;
· სამშენებლო სამუშაოების პროცესში  წარმოქმნილი ნარჩენები შეგროვდება და  დროებით დასაწყობდება ტერიტორიაზე სპეციალურად გამოყოფილ უბანზე, წყლის ობიექტისგან მოცილებით;
· ნიადაგზე საწვავის/ზეთის დაღვრის შემთხვევაში დაღვრილი მასალის ლოკალიზაცია და დაბინძურებული უბნის დაუყოვნებლივი გაწმენდა დაბინძურების წყალში მოხვედრის თავიდან ასაცილებლად;  
· პერსონალს ინსტრუქტაჟი გარემოს დაცვის და უსაფრთხოების საკითხებზე;
· საჩივრების დაფიქსირება/აღრიცხვა და სათანადო რეაგირება.

	
ვიზუალურ- ლანდშაფტური ცვლილება

	· ვიზუალურ-ლანდშაფტური ცვლილებები სამშენებლო ინფრასტრუქტურის ობიექტების არსებობის;

	დაბალი უარყოფითი
	· როგორც მშენებლობის, ასევე ექსპლუატაციის ეტაპზე მუდმივი ნაგებობების და დროებითი კონსტრუქციების ფერის და დიზაინის შერჩევა მოხდება ისე, რომ შეხამებული იყოს გარემოსთან;
· დროებითი კონსტრუქციების, მასალების და ნარჩენების განთავსებისთვის შერჩეული იქნება შეძლებისდაგვარად შეუმჩნეველი ადგილები;
· როგორც მშენებლობის, ასევე ექსპლუატაციის ეტაპზე დაცული იქნება სანიტარულ-ეკოლოგიური პირობები;
· სამშენებლო სამუშაოების დასრულების შემდგომ ჩატარდება სარეკულტივაციო სამუშაოები;
· მშენებლობის დასრულების შემდგომ, საწარმოს პერიმეტრზე, მოხდება ადგილობრივი ჯიშის ხე-მცენარეების დარგვა-გახარება;
· მოეწყობა გამწვანების ზოლი ვიზუალური ზემოქმედების შესამცირებლად და გარემო პირობების გასაუმჯობესებლად.

	ნარჩენები
	· სამშენებლო ნარჩენები;
· სახიფათო ნარჩენები (ზეთები/საპოხი მასალების ნარჩენები და სხვ.);
· საყოფაცხოვრებო ნარჩენები.
	დაბალი უარყოფითი
	· სამშენებლო და სხვა საჭირო მასალების შემოტანა იმ რაოდენობით, რაც საჭიროა პროექტის მიზნებისათვის;
· ნარჩენების შეძლებისდაგვარად ხელმეორედ გამოყენება;
· სახიფათო ნარჩენების შეგროვებისთვის შესაბამის ადგილებში განთავსდება სპეციალური მარკირების მქონე ჰერმეტული კონტეინერები;
· ნარჩენის გადაცემა შემდგომი მართვის მიზნით, მოხდება ამ საქმიანობაზე შესაბამისი ნებართვის მქონე კომპანიაზე;
· ნარჩენების მართვის საკითხებში კვალიფიციური კადრის ჩართვა და მათი პერიოდული გადამზადება, სწავლება/ტრეინინგი;
· აღნიშნული პერსონალი აწარმოებს შესაბამის ჟურნალს, სადაც გაკეთდება ჩანაწერები წარმოქმნილი ნარჩენების სახეობის, რაოდენობის და შემდგომი მართვის პირობების შესახებ. 

	დასაქმება და ეკონომიკური მდგომარეობა
	· დროებითი სამუშაო ადგილების შექმნა;
	დადებითი დაბალი
	· ადგილობრივი მოსახლეობის დასაქმება .

	
ზემოქმედება სატრანსპორტო ნაკადებზე

	· სატრანსპორტო ნაკადების გადატვირთვა;
· გადაადგილების შეზღუდვა.
	დაბალი უარყოფითი 
	· სატრანსპორტო საშუალებების ტექნიკური გამართულობის კონტროლი; 
· სატრანსპორტო ოპერაციების უპირატესად დღის საათებში განხორციელება; 
· სატრანსპორტო ოპერაციებისას უსაფრთხოების წესების მაქსიმალური დაცვა, სიჩქარეების შეზღუდვა;
· ადვილად ამტვერებადი მასალების ტრანსპორტირების პროცესში მტვრის გავრცელების პრევენციის მიზნით, სატრანსპორტო ოპერაციები განხორციელდება გადახურული ძარის ან სპეციალური საფარით აღჭურვილი ავტომანქანებით.
· დასახლებულ პუნქტებში გამავალი გზებით სარგებლობის მინიმუმამდე შეზღუდვა;
· ამტვერების შესამცირებლად გატარდება შესაბამისი ღონისძიებები (მაგ. შიდასაწარმოო გზების ზედაპირების წყლით დანამვა);
· საჩივრების შემოსვლის შემთხვევაში მათი დაფიქსირება/აღრიცხვა და სათანადო რეაგირება. 

	ჯანმრთელობასა და უსაფრთხოებასთან დაკავშირებული რისკები:
	· ჯანმრთელობასა და უსაფრთხოებაზე მოსალოდნელი ზემოქმედება;
· დასაქმებული პერსონალის ჯანმრთელობასა და უსაფრთხოებაზე მოსალოდნელი ზემოქმედება;

	
	· პერსონალისთვის ტრეინინგების ჩატარება უსაფრთხოებისა და შრომის დაცვის საკითხებზე;
· ჯანმრთელობისათვის სახიფათო უბნებში და გზებზე შესაბამისი გამაფრთხილებელი, მიმთითებელი და ამკრძალავი ნიშნების დამონტაჟება;
· ჯანმრთელობისათვის სახიფათო უბნების შემოღობვა;
· ჯანმრთელობისათვის სახიფათო უბნებზე და სამშენებლო ბანაკზე/ბაზაზე სტანდარტული სამედიცინო ყუთების არსებობა;
· მანქანა-დანადგარების ტექნიკური გამართულობის უზრუნველყოფა;
· სატრანსპორტო ოპერაციებისას უსაფრთხოების წესების მაქსიმალური დაცვა, სიჩქარეების შეზღუდვა;
· დასახლებულ პუნქტებში გამავალი გზებით სარგებლობის მინიმუმამდე შეზღუდვა;
· სამუშაო უბნებზე უცხო პირთა უნებართვოდ ან სპეციალური დამცავი საშუალებების გარეშე მოხვედრის და გადაადგილების კონტროლი;
· სიმაღლეზე მუშაობისას პერსონალის დაზღვევა თოკებით და სპეციალური სამაგრებით;
· ინციდენტებისა და უბედური შემთხვევების სააღრიცხვო ჟურნალის წარმოება; 
· ატმოსფერული ჰაერის, წყლისა და ნიადაგის ხარისხის გაუარესების თავიდან აცილების ყველა ღონისძიების გატარება. ხმაურის გავრცელების შემარბილებელი ღონისძიებების გატარება (იხ. შესაბამისი პუნქტები);
· დაწესდება კონტროლი მომსახურე პერსონალის მიერ ჰიგიენური მოთხოვნების შესრულებაზე .
· ადმინისტრაციის მიერ გაკონტროლდება მომსახურე პერსონალის მიერ უსაფრთხოების მოთხოვნების შესრულება;
· პერსონალი აღჭურვილი იქნება ინდივიდუალური დაცვის საშუალებებით (ხელთათმანები, სპეცტანსაცმელი, პირბადე და სხვ.);
· სამუშაოზე არ დაიშვება პირი, რომელსაც არ აქვს ინდივიდუალური დაცვის საშუალებები, არ აქვს გავლილი შესაბამისი მომზადება, ასევე ავადმყოფობის ნიშნების არსებობის შემთხვევაში;
· ავადმყოფობის ნებისმიერი ნიშნების გამოვლენის შემთხვევაში პერსონალმა უნდა შეწყვიტოს მუშაობა და მიმართოს სამედიცინო პუნქტს.
· ჯანმრთელობასა და უსაფრთხოებაზე ზემოქმედების პრევენციული ღონისძიებები დამატებით განხილულია „ავარიულ სიტუაციებზე რეაგირების გეგმა“-ში.


ცხრილი 5.2. შემარბილებელი ღონისძიებები საწარმოს ექსპლუატაციის ფაზისათვის 
	რეცეპტორი/
ზემოქმედება
	ზემოქმედების აღწერა
	ზემოქმედების მოსალოდნელი დონე
	პირველადი წინადადება შემარბილებელი ღონისძიებების შესახებ

	ატმოსფერული ჰაერის ხარისხი
	· ნედლეულის მიღება, დასაწყობება და მზა პროდუქციის წარმოება;
· სატრანსპორტო ოპერაციებით გამოწვეული ხმაური და სხვ.
	უარყოფითი საშუალო
	· საწარმოს ტექნოლოგიური დანადგარ-მოწყობილობის ტექნიკური გამართულობის სისტემატური კონტროლი;
· საწარმოში მიმდინარე ტექნოლოგიური პროცესების დაცვის მდგომარეობაზე სისტემატური კონტროლი;
· ნამუშევარი აირების გამწმენდი სისტემების ტექნიკური მდგომარეობის კონტროლი და მათი მუშაობის ეფექტურობის სისტემატური მონიტორინგი და საჭიროების შემთხვევაში შესაბამისი მაკორექტირებელი ღონისძიებების განხორციელება;
· ატმოსფეროში მავნე ნივთიერებათა ემისიების სისტემატური ინსტრუმენტული მონიტორინგი უწყვეტი მონიტორინგის სისტემის საშუალებით, კერძოდ: გაფრქვეულ მავნე ნივთიერებათა კონცენტრაციების სისტემატური ინსტრუმენტული გაზომვები განხორციელდება აირმტვერდამჭერი ფილტრის გამფრქვევ მილზე;  
· ფამფრქვევ მილში განხორციელდება ნახშირბადის მონოოქსიდის, აზოტის ოქსიდების, არაორგანული მტვრის ემისიების მონიტორინგი;  
· გარდა აღნიშნულისა შეწონილი ნაწილაკების (მტვრის) და მანგანუმის ოქსიდის გავრცელების ინსტრუმენტული მონოტორინგი ჩატარდება საწარმოს საზღვარზე და 500 მ-იანი ნორმირებული ზონის საზღვარზე და უახლოესი საცხოვრებელი ზონის საზღვარზე. მტვერში მანგანუმის ოქსიდის განსაზღვრა მოხდება ლაბორატორიულად შესაბამისი აკრედიტაციის ლაბორატორიის საშუალებით;
· ტექნოლოგიური ან/და დამხმარე დანადგარების გაუმართაობის შემთხვევაში, რამაც შეიძლება გამოიწვიოს ატმოსფერულ ჰაერში მავნე ნივთიერებების ზენორმატიული გაფრქვევა, სწარმო უნდა დაექვემდებაროს ავარიულ გაჩერებას არსებული ხარვეზის აღმოფხვრამდე;
· ფხვიერი და ადვილად ამტვერებადი ტვირთების სატრანსპორტო ოპერაციები შესრულდება მხოლოდ სპეციალური საფარით აღჭურვილი სატრანსპორტო საშუალებების გამოყენებით;
· საწარმოს ტერიტორიაზე არსებული შიდა გზების ზედაპირებიდან მტვრის გავრცელების პრევენციის მიზნით მშრალ ამინდებში უზრუნველყოფილი საწარმოს შიდა გზის ზედაპირების წყლით დანამვა, კონკრეტული პერიოდისათვის არსებული მეტეოროლოგიური პირობების მიხედვით;
· საწარმოში დასაქმებულ პერსონალს პერიოდულად ჩაუტარდება ინსტრუქტაჟი გარემოსდაცვითი და პროფესიული უსაფრთხოების საკითხებზე;
· საჩივრების შემოსვლის შემთხვევაში მოხდება მათი დაფიქსირება/აღრიცხვა და სათანადო რეაგირება.

	ხმაურის გავრცელება
	· საწარმოს ტექნოლოგიური დანადგარების მუშაობა;
· ტრანსპორტის გადაადგილება 
· ნედლეულის მიღება, დასაწყობება და მზა პროდუქციის წარმოება;
· ტექნიკური მომსახურების დროს წარმოქმნილი ხმაური.
	უარყოფითი საშუალო
	· საწარმოს ტექნოლოგიური დანადგარების და სატრანსპორტო საშუალებების ტექნიკური მდგომარეობის ტექნიკური გამართულობის კონტროლი;
· საწარმოს საზღვარზე ხმაურის გავრცელების დონეების ინსტრუმენტული გაზომვა ექსპლუატაციის პირველი წლის განმავლობაში და შემდგომ საჭიროების შემთხვევაში.
· საწარმოში გამოყენებული ტექნიკა და სატრანსპორტო საშუალებები უნდა აკმაყოფილებდნენ გარემოს დაცვისა და ტექნიკური უსაფრთხოების მოთხოვნებს, რისთვისაც საჭიროა მათი ტექნიკური მდგომარეობის პერიოდული შემოწმება;
· ნედლეულის, მზა პროდუქციისა ტრანსპორტირებისას მაქსიმალურად გამოყენებული იქნას დასახლებული პუნქტების შემოვლითი მარშრუტები;
· ხმაურის გავრცელების მაღალი რისკის მქონე უბნებზე მომუშავე  პერსონალი უზრუნველყოფილი უნდა იყოს სპეციალური ყურსაცმებით;
· საწარმოს დირექცია მოვალეა გააკონტროლოს, რომ ხმაურმა არ გადააჭარბოს კანონით დადგენილ ზღვრულ ნორმებს, ხოლო თუ ასეთი რამ მოხდა, საჭიროების განახორციელოს ხმაურის გავრცელების საწინააღმდეგო ღონისძიებები, მაგ: დანადგარებისა და ტექნიკის ხმაურის დონის შემცირება მათი ტექნიკურად გამართვით. 
· სატრანსპორტო ოპერაციები დღის საათებში განხორციელდეს;

	ზემოქმედება ბიოლოგიურ გარემოზე
	· ცხოველთა სახეობებზე პირდაპირი და არაპირდაპირი ზემოქმედება;
	დაბალი უარყოფითი
	· ნარჩენების მართვის გეგმით გათვალისწინებული ღონისძიებების შესრულებაზე სისტემატური ზედამხედველობა;
· ნავთობპროდუქტებისა და სხვა მავნე ნივთიერებების დაღვრის პრევენციული ღონისძიებების გატარება;
· ტერიტორიებზე არსებული ღამის განათების სისტემების ოპტიმიზაცია ფრინველებზე ზემოქმედების რისკების მინიმუმამდე შემცირების მიზნით;
· პერსონალის სწავლება და ტესტირება ნარჩენების მართვის და ქიმიური ნივთიერებების შენახვა გამოყენების წესების დაცვასთან დაკავშირებით.

	ნარჩენები
	· საყოფაცხოვრებო ნარჩენები;
· საწარმოო ნარჩენები. 
	უარყოფითი დაბალი
	· საწარმოს ექსპლუატაციაში გაშვებისას, წიდას და მტვერს ჩაუტარდება ლაბორატორიული კვლევა შესაბამისი აკრედიტაციის მქონე ლაბორატორიაში და შემდგომი მართვა მოხდება კვლევის შედეგების მიხედვით;
· კვლევის შედეგების მიხედვით თუ წიდა და მტვერი ჩაითვლება არასახიფათო ნარჩენად, შემდგომი გამოყენების მიზნით გადაეცემა შპს „გრუპი“-ს; 
· იმ შემთხვევაში თუ წიდა და მტვერი ჩაითვლება სახიფათო ნარჩენად, დაცული იქნება „სახიფათო ნარჩენების შეგროვებისა და დამუშავების სპეციალური მოთხოვნების შესახებ ტექნიკური რეგლამენტის დამტკიცების თაობაზე“ საქართველოს მთავრობის 2016 წლის 29 მარტის N145 დადგენილების მოთხოვნები.
· სახიფათო ნარჩენების შეგროვებისთვის შესაბამის ადგილებში განთავსდება სპეციალური მარკირების მქონე ჰერმეტული კონტეინერები;
· ნარჩენის გადაცემა შემდგომი მართვის მიზნით, მოხდება ამ საქმიანობაზე შესაბამისი ნებართვის მქონე კომპანიაზე;
· საყოფაცხოვრებო ნარჩენების შესაგროვებლად, საწარმოში განთავსდება შესაბამისი კონტეინერი;
· ნარჩენების მართვის საკითხებში კვალიფიციური კადრის ჩართვა და მათი პერიოდული გადამზადება, სწავლება/ტრეინინგი;
· აღნიშნული პერსონალი აწარმოებს შესაბამის ჟურნალს, სადაც გაკეთდება ჩანაწერები წარმოქმნილი ნარჩენების სახეობის, რაოდენობის და შემდგომი მართვის პირობების შესახებ. 

	დასაქმება და ეკონომიკური მდგომარეობა
	· მუდმივი სამუშაო ადგილების შექმნა;
· ადგილობრივი ბიუჯეტის შემოსავლების ზრდა.
	დადებითი დაბალი
	· ადგილობრივი მოსახლეობის დასაქმება .
· შეიტანს რეგიონულ და სახელმწიფო ბიუჯეტში დამატებითი შემოსავლები

	ჯანმრთელობა და უსაფრთხოება
	· მოსახლეობის ჯანმრთელობასა და უსაფრთხოებაზე მოსალოდნელი ზემოქმედება; 
· დასაქმებული პერსონალის ჯანმრთელობასა და უსაფრთხოებაზე მოსალოდნელი ზემოქმედება
	უარყოფითი საშუალო
	· პერსონალისთვის ტრეინინგების ჩატარება უსაფრთხოებისა და შრომის დაცვის საკითხებზე;
· ჯანმრთელობისათვის სახიფათო უბნებში და გზებზე შესაბამისი გამაფრთხილებელი, მიმთითებელი და ამკრძალავი ნიშნების დამონტაჟება;
· ჯანმრთელობისათვის სახიფათო უბნების შემოღობვა;
· მანქანა-დანადგარების ტექნიკური გამართულობის უზრუნველყოფა;
· სატრანსპორტო ოპერაციებისას უსაფრთხოების წესების მაქსიმალური დაცვა, სიჩქარეების შეზღუდვა;
· დასახლებულ პუნქტებში გამავალი გზებით სარგებლობის მინიმუმამდე შეზღუდვა;
· სამუშაო უბნებზე უცხო პირთა უნებართვოდ ან სპეციალური დამცავი საშუალებების გარეშე მოხვედრის და გადაადგილების კონტროლი;
· ინციდენტებისა და უბედური შემთხვევების სააღრიცხვო ჟურნალის წარმოება; 
· ატმოსფერული ჰაერის, წყლისა და ნიადაგის ხარისხის გაუარესების თავიდან აცილების ყველა ღონისძიების გატარება. ხმაურის გავრცელების შემარბილებელი ღონისძიებების გატარება (იხ. შესაბამისი პუნქტები);
· დაწესდება კონტროლი მომსახურე პერსონალის მიერ ჰიგიენური მოთხოვნების შესრულებაზე .
· ადმინისტრაციის მიერ გაკონტროლდება მომსახურე პერსონალის მიერ უსაფრთხოების მოთხოვნების შესრულება;
· პერსონალი აღჭურვილი იქნება ინდივიდუალური დაცვის საშუალებებით (ხელთათმანები, სპეცტანსაცმელი, პირბადე და სხვ.);
· სამუშაოზე არ დაიშვება პირი, რომელსაც არ აქვს ინდივიდუალური დაცვის საშუალებები, არ აქვს გავლილი შესაბამისი მომზადება, ასევე ავადმყოფობის ნიშნების არსებობის შემთხვევაში;
· ავადმყოფობის ნებისმიერი ნიშნების გამოვლენის შემთხვევაში პერსონალმა უნდა შეწყვიტოს მუშაობა და მიმართოს სამედიცინო პუნქტს.
· ჯანმრთელობასა და უსაფრთხოებაზე ზემოქმედების პრევენციული ღონისძიებები დამატებით განხილულია „ავარიულ სიტუაციებზე რეაგირების გეგმა“-ში.

	სატრანსპორტო ნაკადები
	·  სატრანსპორტო ნაკადების გადატვირთვა; 
· გადაადგილების შეზღუდვა. 

	უარყოფითი დაბალი
	· სატრანსპორტო საშუალებების ტექნიკური გამართულობის კონტროლი; 
· სატრანსპორტო ოპერაციების უპირატესად დღის საათებში განხორციელება; 
· სატრანსპორტო ოპერაციებისას უსაფრთხოების წესების მაქსიმალური დაცვა, სიჩქარეების შეზღუდვა;
· ადვილად ამტვერებადი მასალების ტრანსპორტირების პროცესში მტვრის გავრცელების პრევენციის მიზნით, სატრანსპორტო ოპერაციები განხორციელდება გადახურული ძარის ან სპეციალური საფარით აღჭურვილი ავტომანქანებით.
· საჩივრების შემოსვლის შემთხვევაში მათი დაფიქსირება/აღრიცხვა და სათანადო რეაგირება. 

	ავარიული სიტუაციების რისკების მინიმიზაცია
	· საწარმოში მიმდინარე ტექნოლოგიურ პროცესებთან დაკავშირებული ავარიული სიტუაციების პრევენცია
	დაბალი უარყოფითი
	· ნარჩენების გატანის სამუშაოების ჩატარებისას ტექნიკური უსაფრთხოების მოთხოვნების დაცვა; 
· ავარიულ სიტუაციებზე რეაგირების პერსონალის პერიოდული სწავლება და ტესტირება გარემოს დაცვისა და პროფესიული უსაფრთხოების საკითხებზე. 
· ადვილად აალებადი და ფეთქებად-საშიში ნივთიერებების დასაწყობება უსაფრთხო ადგილებში. მათი განთავსების ადგილებში შესაბამისი გამაფრთხილებელი ნიშნების მოწყობა;
· ხანძარსაწინააღმდეგო ნორმების დაცვა და ტერიტორიაზე ქმედითუნარიანი სახანძრო ინვენტარის არსებობა;
· ელექტრო უსაფრთხოების დაცვა;
· პერსონალის ტრავმატიზმის/დაზიანების პრევენციული ღონისძიებები:
· პერსონალის პერიოდული სწავლება და ტესტირება შრომის უსაფრთხოების საკითხებზე;
· პერსონალის აღჭურვა ინდივიდუალური დაცვის საშუალებებით;
· სახიფათო ზონებში შესაბამისი გამაფრთხილებელი ნიშნების მოწყობა;
· სპეციალური კადრის გამოყოფა, რომელიც გააკონტროლებს სამუშაო უბნებზე უსაფრთხოების ნორმების შესრულების დონეს და დააფიქსირებს უსაფრთხოების ნორმების დარღვევის ფაქტებს;
· მოსახლეობის ინფორმირება შესაძლო რისკებთან დაკავშირებით;

გარემოსდაცვითი მონიტორინგის მიზანია:
· პოტენციური ზემოქმედების შეფასების დადასტურება
· გარემოსდაცვითი და უსაფრთხოების საკანონმდებლო/ნორმატიულ მოთხოვნებთან შესაბამისობის კონტროლი/უზრუნველყოფა;
· რისკების და ეკოლოგიური/სოციალური ზემოქმედების კონტროლი;
· საზოგადოების/დაინტერესებული პირების შესაბამისი ინფორმაციით უზრუნველყოფა;
· შემარბილებელი და მინიმიზაციის ღონისძიებების ეფექტურობის განსაზღვრა, საჭიროების შემთხვევაში - კორექტირება;
· საწარმოს მოწყობისა და ექსპლუატაციის პროცესში გარემოზე ზემოქმედების და რისკების კონტროლი.
მონიტორინგის მეთოდები მოიცავს ვიზუალურ დაკვირვებას და გაზომვებს (საჭიროების შემთხვევაში). მონიტორინგის პროგრამა აღწერს სამონიტორინგო პარამეტრებს, მონიტორინგის დროს და სიხშირეს, მონიტორინგის მონაცემების შეგროვებას და ანალიზს. მონიტორინგის მოცულობა დამოკიდებულია მოსალოდნელი ზემოქმედების/რისკის მნიშვნელოვნებაზე.
საწარმოს ფუნქციონირების პროცესში განხორციელდება წვის კამერების მუშაობის რეჟიმის მონიტორინგი, რადგან წვის კამერების ნორმალურ რეჟიმში მუშაობის პირობებში ატმოსფერულ ჰაერში მავნე ნივთიერებათა ნორმირებული კონცენტრაციების გადაჭარბების რისკი მინიმუმამდეა შემცირებული.
მომდევნო ცხრილებში წარმოდგენილია საწარმოს მოწყობის და ექსპლუატაციის ეტაპზე ჩასატარებელი მონიტორინგის სამუშაოები.
ცხრილი 6.1. გარემოსდაცვითი მონიტორინგის გეგმა მშენებლობის ეტაპზე
	კონტროლის საგანი/ საკონტროლო ქმედება
	კონტროლის/სინჯის აღების წერტილი
	მეთოდი
	სიხშირე/დრო
	მიზანი
	პასუხისმგებელი
 პირი

	1
	2
	3
	4
	5
	6

	ატმოსფერული ჰაერის ხარისხი
	· სამშენებლო მოედნები;
· უახლოესი რეცეპტორი 
	· ვიზუალური
· მანქანა-დანადგარების ტექნიკური გამართულობის კონტროლი.

	· მიწის სამუშაოების წარმოების პროცესში, პერიოდულად მშრალ ამინდში;
· ინტენსიური სატრანსპორტო ოპერაციებისას მშრალ ამინდში.
· ტექნიკის გამართულობის შემოწმება - სამუშაოს დაწყებამდე.

	· ხარისხის  ნორმატიულთან შესაბამისობის უზრუნველყოფა;
· მოსახლეობის მინიმალური შეშფოთება;
· პერსონალის ჯანმრთელობის და უსაფრთხოების რიკების მინიმუმამდე შემცირება;
	შპს „ გეო ენერჯი“

	ხმაური და ვიბრაცია
	· სამშენებლო მოედნები;
· სამშენებლო მოედნებამდე მისასვლელი გზები 
	მანქანა-დანადგარების ტექნიკური გამართულობის კონტროლი.

	ტექნიკის გამართულობის შემოწმება სამუშაოს დაწყებამდე

	· ჯანდაცვის და უსაფრთხოების ნორმებთან შესაბამისობის უზრუნველყოფა;
· პერსონალისთვის კომფორტული სამუშაო პირობების შექმნა.
	„--------------“


	გრუნტის ხარისხი
	· სამშენებლო მოედნები;
· მასალების და ნარჩენების დასაწყობების ადგილები.
	· კონტროლი, მეთვალყურეობა;
· მანქანა-დანადგარების ტექნიკური გამართულობის კონტროლი;
· ლაბორატორიული კონტროლი.
	· პერიოდული შემოწმება; 
· შემოწმება სამუშაოს დასრულების შემდეგ;
· ლაბორატორიული კვლევა - დამაბინძურებელი ნივთიერებების დაღვრის შემთხვევაში.
	გრუნტის ხარისხის შენარჩუნება.

	„--------------“

	ნარჩენების მართვის მდგომარეობა
	· სამშენებლო მოედანი და მიმდებარე ტერიტორია;
· ნარჩენების განთავსების უბანი. 
	· ტერიტორიის ვიზუალური დათვალიერება;
· ნარჩენების მენეჯმენტის კონტროლი;
	პერიოდულად, განსაკუთრებით ქარიანი ამინდის დროს.
	· ნიადაგის, წყლის ხარისხის დაცვა;
· ბიომრავალფეროვნებაზე მინიმალური ზემოქმედება;
· ნაკლები ვიზუალურ-ლანდშაფტური ცვლილება.
	„--------------“

	მომსახურე პერსონალის მიერ უსაფრთხოების ნორმების დაცვის მდგომარეობა
	სამუშაოთა წარმოების ტერიტორია 
	· ინსპექტირება;
· პირადი დაცვის საშუალებების არსებობა და გამართულობის პერიოდული კონტროლი;
· დანადგარების ტექნიკური გამართულობის კონტროლი. 
	· პერიოდული კონტროლი სამუშაოს წარმოების პერიოდში;
· დაუგეგმავი შემოწმება.
	· ჯანდაცვის და უსაფრთხოების ნორმებთან შესაბამისობის უზრუნველყოფა
· ტრავმატიზმის თავიდან აცილება/მინიმიზაცია.
	„--------------“

	მშენებლობის ეტაპზე არქეოლოგიური ნიმუშების გვიანი გამოვლინების შესაძლებლობა
	სამუშაოთა წარმოების ტერიტორია 
	ვიზუალური დაკვირვება 
	მუდმივი დაკვირვება მიწის სამუშაოების შესრულების პროცესში;
	არქეოლოგიური ძეგლების შემთხვევითი დაზიანების პრევენცია
	„--------------“


ცხრილი 6.2 გარემოსდაცვითი მონიტორინგის გეგმა ექსპლუატაციის ეტაპზე
	კონტროლის საგანი
	კონტროლის/სინჯის აღების წერტილი
	მეთოდი
	სიხშირე/დრო
	მიზანი
	პასუხისმგებელი

	1
	2
	3
	4
	5
	6

	ზემოქმედება ატმოსფერული ჰაერის ხარისხზე
	ფეროშენადნობთა სადნობი  ღუმელების მტვერდამჭერი ფილტრების გამფრქვევი მილი 
	უწყვეტი მონიტორინგის სისტემა, შემდეგ საკვლევ პარამეტრებზე:
· შეწონილი ნაწილაკები;
· ნახშირბადის მონოოქსიდი;
· აზოტის ოქსიდები.
	მუდმივად
	ზდგ-ს ნორმების დაცვა 
	შპს „გეო ენერჯი“

	
	საწარმოში არსებული ყველა გაფრქვევის წყარო, გარდა მტვერდამჭერი ფილტრების გამფრქვევი მილისა 
	გაანგარიშების მეთოდით შემდეგ საკვლევ პარამეტრებზე: 
· შეწონილი ნაწილაკები;
· ნახშირბადის მონოოქსიდი;
· აზოტის ოქსიდები;
· მანგანუმის ოქსიდი. 
	კვარტალში ერთხელ
	ზდგ-ს ნორმების დაცვა 
	„ -------------„

	
	საწარმოს საზღვარზე და 500 მ-იანი ნორმირებული ზონის საზღვარზე, და უახლოესი საცხოვრებელი ზონის საზღვარზე შემდეგ საკონტროლო წერტილებში:
1. 500 მ-იანი ზონის საზღვარი  
· X-  492789;
· Y- 4609535.
2. საცხოვრებელი ზონის საზღვარი
2.1. X-492311;
Y-4609691.
2.2. X- 492520;
       Y- 4609436
	ინსტრუმენტული და ლაბორატორიული კვლევა შემდეგ საკვლევ პარამეტრებზე:
· შეწონილი ნაწილაკები;
· მანგანუმის ოქსიდი.
	კვარტალში ერთხელ
	ზდგ-ს ნორმების დაცვა 
	„ -------------„

	ხმაური
	· საწარმოს ტერიტორიის საზღვარი: 
     X- 492340;
     Y- 4609474.


	· მოწყობილობების ტექნიკური გამართულობის უზრუნველყოფა;
· ავტომობილების ტექნიკური გამართულობა;
· ინსტრუმენტალური გაზომვა.

	პერიოდული კონტროლი;

	· ჯანდაცვის და უსაფრთხოების ნორმებთან შესაბამისობის უზრუნველყოფა;
· მოსახლეობაზე მინიმალური გავლენა.
	

	ნარჩენები
	· საწარმოს ტერიტორია
· ნარჩენების განთავსების ტერიტორიები
	· ზედამხედველობა/ინსპექტირება
· ტერიტორიის ვიზუალური დათვალიერება
· ნარჩენების მენეჯმენტის კონტროლი
	ყოველდღიური კონტროლი
	· ნიადაგის, წყლის ხარისხის დაცვა.
· გარემოს უსაფრთხოების მოთხოვნებთან შესაბამისობის უზრუნველყოფა;
· ჯანმრთელობის უსაფრთხოების უზრუნველყოფა.
	

	შრომის უსაფრთხოება
	სამუშაოთა წარმოების ტერიტორია 
	ინსპექტირება:
· პირადი დაცვის საშუალებების არსებობა და გამართულობის პერიოდული კონტროლი;
· ჰიგიენური მოთხოვნების შესრულების კონტროლი;
	პერიოდული კონტროლი სამუშაოების წარმოების პერიოდში და სამუშაოების დასრულების შემდგომ
	· ჯანდაცვის და უსაფრთხოების ნორმებთან შესაბამისობის უზრუნველყოფა;
· ტრავმატიზმის და დაავადებების გავრცელების თავიდან აცილება/მინიმიზაცია
	„--------------“



[bookmark: _Toc134619170]დასკვნები და რეკომენდაციები 
შპს „გეო ენერჯი“-ს ფეროშენადნობთა საწარმოს მოწყობის და ექსპლუატაციის  პროექტის გარემოზე ზემოქმედების შეფასების ანგარიშის დამუშავების პროცესში მომზადებული იქნა შემდეგი დასკვნები და რეკომენდაციები: 
დასკვნები:
· საწარმოს ექსპლუატაციის პროცესში ატმოსფერულ ჰაერში მავნე ნივთიერებათა გაბნევის გაანგარიშება შესრულებულია არსებული ფონური მდგომარეობის გათვალისწინებით, კერძოდ: გაანგარიშება შესრულებულია საწარმოს განთავსების არეალში მოქმედი  საწარმოების გაფრქვევის წყაროს ერთდროული ფუნქციონირების სცენარის მიხედვით. 
გაანგარიშების შედეგების მიხედვით, უახლოესი საცხოვრებელი ზონის და 500 მ-იანი ნორმირებული ზონის საზღვრებზე ატმოსფერულ ჰაერში მავნე ნივთიერებების მიწისპირა კონცენტრაციები ზდკ-ს წილებში არ გადააჭარბებს ნორმირებულ მაჩვნებლებს; 
· საწარმოს ექსპლუატაციის პროცესში მოსალოდნელი ხმაურის გაანგარიშების შედეგების მიხედვით უახლოესი საცხოვრებელი ზონის საზღვარზე ხმაურის გავრცელებასთან დაკავშირებული ზემოქმედება მოსალოდნელი არ არის. მინიმალურია ასევე კუმულაციური ზემოქმედების რისკები;
· საწარმოში მიმდინარე ტექნოლოგიური პროცესები, ვიბრაციის გენერაციის მაღალ რისკებთან დაკავშირებული არ არის, ხოლო უახლოესი საცხოვრებელი ზონიდან დაცილების მანძილიდან გამომდინარე ვიბრაციის გავრცელებასთან დაკავშირებულ ზემოქმედებას ადგილი არ ექნება; 
· საწარმოს ტერიტორია ხასიათდება მაღალი ანთროპოგენური დატვირთვით, სადაც მცენარეული საფარი პრაქტიკულად არ არსებობს და არც ცხოველთა საბინადრო ადგილების თვალსაზრისითა ხელსაყრელი. შესაბამისად ბიოლოგიურ გარემოზე ზემოქმედების რისკები მინიმალურია; 
· საწარმოში საწარმოო ჩამდინარე წყლების წარმოქმნას ადგილი არ აქვს, ხოლო საყოფაცხოვრებო-სამეურნეო ჩამდინარე წყლები ჩაშვებული იქნება ქალაქის საკანალიზაციო სისტემაში. პროექტის მიხედვით, საწარმოს ტერიტორიაზე სანიაღვრე წყლების დაბინძურების წყაროები წარმოდგენილი არ იქნება; 
· საწარმოში წარმოქმნილი ნარჩენების მართვა მოხდება საქართველოს გარემოს დაცვისა და სოფლის მეურნეობის სამინისტროსთან შეთანხმებული გეგმის შესაბამისად. ნარჩენების მართვის გეგმის მიხედვით, წარმოქმნილი წიდის და მტვერის  მართვა მოხდება ლაბორატორიული კვლევის შედეგების შესაბამისად. იმ შემთხევაში თუ ლაბორატორიული კვლევის შედეგების მიხედვით წიდა ჩაითლება არასახიფათო ნარჩენად  შემდგომი გამოყენების მიზნით გადაეცემა შპს „გრუპი“-ს;  
· დაგეგმილი საქმიანობით გამოწვეული სოციალური-ეკონომიკური ზემოქმედება შეიძლება შეფასდეს დადებითად, კერძოდ: მშენებლობის ფაზაზე დასაქმებული იქნება 30, ხოლო ექსპლუატაციის ფაზაზე 1040 ადამიანი, რომელთა შორის უმრავლესობა იქნება ადგილობრივი მოსახლეობა. პროექტის განხორციელების შემთხვევაში როგორც ადგილობრივ ასევე ცენტრალურ ბიუჯეტში მობილიზებული იქნება დამატებითი შემოსავლები. 

რეკომენდაციები:

· უზრუნველყოფილი იქნება, ატმოსფეროში მავნე ნივთიერებათა ემისიების სისტემატური ინსტრუმენტული მონიტორინგი უწყვეტი მონიტორინგის სისტემის საშუალებით, კერძოდ: გაფრქვეულ მავნე ნივთიერებათა კონცენტრაციების უწყვეტი ინსტრუმენტული გაზომვები განხორციელდება მტვერდამჭერი ფილტრების გამფრქვევ მილში, სადაც მოხდება ნახშირბადის მონოოქსიდის, აზოტის ოქსიდების და მტვრის მონიტორინგი. ზენორმატიული გაფრქვევის დაფიქსირების შემთხვევაში უზრუნველყოფილი იქნება შესაბამისი მაკორექტირებელი ღონისძიებების გატარებას, მათ შორის საწარმოს ექსპლუატაციის შეჩერება; 
· სხვა არაორგანიზებული წყაროების ემისიების მონიტორინგი განხორციელდება გაანგარიშების მეთოდით კვარტალში ერთხელ. გარდა ამისა ყოველკვარტალურად მოხდება მტვრის და მანგანუმი ოქსიდის გავრცელების ინსტრუმენტული მონიტორინგი უახლოესი საცხოვრებელი ზონის საზღვარზე და 500 მ-იანი ნორმირებული ზონის საზღვარზე;
· ხმაურის გავრცელების დონეების მონიტორინგი ჩატარდება კვარტალში ერთხელ საწარმოს საზღვარზე; 
· საწარმოს ნედლეულით მომარაგების და პროდუქციის რეალიზაციისათვის საჭირო სატრანსპორტო ოპერაციების შესრულებისათვის გამოყენებული იქნება სპეციალური საფარის მქონე სატრანსპორტო საშუალებები; 
· უზრუნველყოფილი იქნება  მომსახურე პერსონალის წინასწარი და პერიოდული სწავლება და ტესტირება გარემოს დაცვის  და პროფესიული უსაფრთხოების საკითხებზე;
· პერსონალი აღჭურვილი იქნება სპეცტანსაცმლით და ინდივიდუალური დაცვის საშუალებებით (სპეც-ტანსაცმელი, ხელთათმანები, პირბადეები და სხვ.);
· მოსახლეობის საჩივარ განცხადებების არსებობის შემთხვევაში რეაგირება უზრუნველყოფილი იქნება კანონმდებლობით განსაზღვრულ ვადებში და საჭიროების შემთხვევაში გატარდება შესაბამისი მაკორექტირებელი ღონისძიებები;
· დამყარდება მკაცრი კონტროლი პერსონალის მიერ უსაფრთხოების მოთხოვნების და ჰიგიენური ნორმების შესრულებაზე;
· სისტემატური კონტროლი დამყარდება აირმტვერდამჭერი სისტემების ტექნიკურ გამართულობასა და მუშაობის ეფექტურობაზე;
· უზრუნველყოფილი იქნება სისტემატური კონტროლი ნარჩენების მათვის გეგმით გათვალისწინებული ღონისძიებების გეგმის შესრულებაზე. 

